
Čoahkkima lágalašvuohta ja mearridanváldi 
  

Gr 08.09.2026 § 108    
      
 
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
 mearridanválddálaš. 
 
Mearrádus Gávnnahuvvui, ahte čoahkkin lea lágalaččat čoahkkái bovdejuvvon 

ja mearridanválddálaš. 

Beavdegirjji dárkkisteaddjiid válljen 
  

Gr 08.09.2026 § 109    
      
 

Mearrádusevttohus Válljet čoahkkimii guokte beavdegirjedárkkisteaddji. 
 
Mearrádus Beavdegirjji dárkkisteaddjin válljejuvvuiga Lávra Länsman ja 

Sammol Lukkari. 

Čoahkkima bargoortnega dohkkeheapmi 
 
Gr 08.09.2026 § 110    
      
 
 
Mearrádusevttohus Gielddaráđđehus dohkkeha áššiid gieđahallanortnega čoahk-

kima áššelisttu mielde. 
 
Mearrádus Gielddaráđđehus dohkkehii áššiid gieđahallanortnega čoahk-

kima áššelisttu mielde. 
 
Ovdal čoahkkináššiid gieđahallama álggaheami Lappi bu-
resveadjinguovllu sámegiel ja kulturvuđot sosiála- ja dearvvas-
vuođabálvalusaid ovddasvástádusovttadaga jođiheaddji Tuuli 
Miettunen muitalii áigeguovdilis áššiid gielddaráđđehusa laht-
tuide. Merkejuvvui diehtun.  
 
Merkejuvvui beavdegirjái, ahte Nilla-Pekka Länsman bođii 
čoahkkimii dii 15.20. 

  
 

.

Dili birra oanehaččat 
  

Gr 08.09.2026 § 111    
      
 
 Gielddahoavda muitala áigeguovdilis áššiid birra oanehaččat. 
 
Mearrádusehdotus Merkejuvvo diehtun. 

 
Mearrádus Gielddahoavda muitalii áigeguovdilis áššiid birra oanehaččat. 

 
Merkejuvvui diehtun.

Ruhtadili birra oanehaččat 
 

Gr 08.09.2026 § 112    
      
 
Mearrádusehdotus Gullat oanehaččat ruhtadili birra. 
 
 
Mearrádus  Gielddahoavda muitalii oanehaččat ruhtadili birra. 

 
Merkejuvvui diehtun. 

Gávpenannejeaddji giddodatluohpadanalmmuhusat ja gieldda ovdaoastinvuoigat-
vuođa geavaheapmi 
  
Gr 08.09.2026 § 113    
      
 
 Gildii leat boahtán xx st gávpenannejeaddji 

giddodatluohpadanalmmuhusa, listu 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oaidninláhkai čoahkkimis. 

 
 Ovdaoastinlága mielde ovdaoastinvuoigatvuođa geavahettiin 

mearrádussii ožžot oasti ja vuovdi ohcat nuppástusa ja váidit 
hálddahusriektái.  

 
 Gieldda mearrádussii leat geavatkeahttá 

ovdaoastinvuoigatvuođa ii oaččo ohcat nuppástusa váidimiin.  
 
Mearrádusevttohus Gielddaráđđehus merke diehtun gávpenannejeaddjiid 

giddodatluohpadanalmmuhusaid ja mearrida, ahte gielda ii 
geavat ovdaoastinvuoigatvuođa báikkiide, mat gullet gávpái. 

 
Mearrádus Evttohus dohkkehuvvui. 

Spiehkastatlohpeohcamuš Hallila 
 

Gr 08.09.2026 § 114    
64/10.03.00.07/2026    
 

Válmmaštalli Huksendárkkisteaddji Hannu Hukki, tel. 040 0193 790 
 
Giddodahkii 890-402-31-1 HALLILA, lea guđđojuvvon huksenlága 
(RakL) 57 § mielde spiehkastatlohpi spiehkastit Buolbmatjávrri 
gáddeoppalašláva mearrádusas astoáiggeviesu geavahanulbmila 
rievdadeamis fásta ássanviessun gáddeavádaga 
luopmoviessoguovllus (RA).  
 
Guovlluidgeavahanlága (AkL) 43 § mielde oppalašlávas sáhttá 
mearridit, ahte oppalašlávvaguovllus dahje dan oasis ii oaččo hukset 
nu, ahte váttásmahttá oppalašláva ollašuvvama (rakentamisrajoitus 
sá. huksenráddjehus). Huksenlága (RakL) 50 § mielde huksenlobi 
huksenčuozáhaga huksemii ii oaččo mieđihit dan láhkai, ahte 
oppalašláva ollašuvvan váttásmahtto. RakL 45 § mielde báikki 
válljema eaktun lea ahte huksen ii hehtte oppalašlávas addojuvvon 
mearrádusaid ollašuvvama. Lassin Guovlluidgeavahanlága, AkL 72 
§ mielde meara dahje čázádaga gáddeguvlui gullevaš 
gáddeavádahkii ii oaččo hukset huksenčuozáhaga sajádatláva dahje 
dakkár riekteváikkuheaddji oppalašláva haga, mas lea erenomážit 
mearriduvvon oppalašláva dahje dan oasi geavaheamis huksenlobi 
mieđiheami ággan. Huksenlága, RakL 57 § mielde gielda sáhttá 
erenomáš siva geažil ohcamuša vuođul mieđihit spiehkasteami dán 
lágas mearriduvvon dahje dan vuođul addojuvvon, huksemii dahje 
eará doaibmabidjui guoski njuolggadusas, mearrádusas, gildosis 
dahje eará ráddjehusas. 
 
Dán báikkis Buolbmatjávrri gáddeoppalašláva huksenguovllu 
máttabeallái ja joga nuppe beallái lea lávvii merkejuvvon 
ássanguovlu (A-1). Joga nuppe bealde lea fásta ássanviessu. 
Guovllus leat fásta ássama huksensajit, maidda leat huksejuvvon, ja 
man lassin oppalašlávas leat čujuhuvvon ođđa fásta ássama 
huksensajit, nu ahte ohcamuša mielde huksensaji sáhttá geahččat 
leat giliguovllus. 
 
Ohcci lea ákkastallan spiehkasteami ee. danin go lagašguovllu 
huksenvuoigatvuođat leat dábálaččat merkejuvvon A-1, ná 
lávvamerkema rievdadeapmi ovttaiduhttá guovllu geavahanulbmiliid. 
Nuppástus ii lasit huksenvuoigatvuođaid meari ja dat guoská jo dálá 
visttiid. Ulbmil lea fárret bissovaččat ássat vistái. Visti deavdá 
váldoáššis priváhta dállui ásahuvvon gáibádusaid ja viessosaji 
sturrodat lea doarvái fásta ássamii. 
 
Ohcci ja gielda leat gullan ránnjáid ja daid, geaid ássamii, bargui 
dahje eará diliide huksenprojeakta sáhttá váikkuhit mearkkašahtti 

láhkai. Muittuhusat eai leat boahtán. Ohcamušas lea bivdojuvvon ja 
ožžojuvvon cealkámuš Soađegili gieldda lávvaráhkadeaddjis.  
 
Siidomateriálan sajádattevnnet ja sajádatkárta. 
 
Heivehuvvon riekterávvagat: 
Guovlluidgeavahanláhka 43 §, 72 § ja 73 §. 
Huksenláhka 45 §, 50 §, 57 §, 64 §, 66 § ja 187 § 
 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mieđiha ohccojuvvon spiehkastatlobi 
Buolbmatjávrri gáddeoppalašláva mearrádusas astoáiggeviesu 
geavahanulbmila rievdadeamis fásta ássanviessun gáddeavádaga 
luopmoviessoguovllus (RA).  
 
Ággan spiehkastatlobi mieđiheapmái lea, ahte gažaldatvuloš 
dáhpáhusas huksen ii gehččojuvvo leat hehttehussan 
lávvaráhkadeapmái, láva ollašuvvamii dahje guovlluid geavaheami 
eará ordnemii, iige váttásmahte luonddusuodjaleami, dahje 
huksejuvvon birrasa suodjaleami ulbmiliid olaheami. Huksen ii stivre 
váikkuhusaid beales mearkkašahtti huksemii dahje muđuige ii dagat 
mearkkašahtti vahátlaš biras- dahje eará váikkuhusaid namuhuvvon 
huksensajis. Dasa lassin ohcci lea ovdanbuktán spiehkasteapmái 
sierra sivaid ja ákkaid.  
 
Ovdal huksenbargui álgima galgá ohcat aitosaš huksenlobi guovtti 
(2) jagi siste dán mearrádusa addimis, man gieđahallama 
oktavuođas guorahallojuvvojit lobi mieđiheami eará eavttut nu mo 
lágas lea mearriduvvon. Duolvačáhcevuogqdat galgá deavdit 
Ohcejoga gieldda birassuodjalanmearrádusaid. 
 

Mearrádus Válmmaštalli Hannu Hukki ovdanbuvttii ášši gielddaráđđehusa 
lahttuide.  
 
Evttohus dohkkehuvvui. 

Heađuštanalmmuhus, gielddahoavda 
 

Gr 08.06.2026 § 90  
  
 

 

Gielda lea ožžon 17.4.2026 gielddaráđđehussii čujuhuvvon gieldda 
virgehálddašeaddji dahkan heađuštanalmmuhusaid, mat guske 
buresveadjinhoavdda ja gielddahoavdda.  
  
Gielddaráđđehusas lea mearridanváldi gieđahallat ášši ja 
árvvoštallat leago dáhpáhuvvan eahpeáššálaš meannudeapmi dahje 
heađušteapmi ja mearridit vejolaš joatkkadoaibmabijuid. 
 

Gielddaráđđehus mearridii 7.5.2026 § 73 vuođđudit 
čielggadanbargojoavkku válmmaštallat ášši. 
Čielggadanbargojoavkku bargun lea gieđahallat 
heađuštanalmmuhusaid, gullat áššáiosolaččaid ja ráhkadit 
gielddaráđđehussii čálalaš čilgehusa ja evttohusa ášši čoavdima 
várás.  
 
Čielggadanbargojoavkku bargun lea ráhkadit gielddaráđđehussii 
čálalaš čilgehusa ja evttohusa ášši čoavdima várás. 
Čielggadanbargojoavku bargu gálgá gárvánit 8.6.2026 rádjai. 
Áššemeannudeaddji válmmaštallá gielddaráđđehussii 
mearrádusevttohusa čielggadanbargojoavkku ráhkadan 
čielggadeami ja evttohusa vuođul. 
 

 Gieldda hálddahusnjuolggadusa mielde áššemeannudeaddjin 
doibme ovddidanhoavda Veli-Matti Ruotsalainen. 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Evttohus addojuvvo čoahkkimis. 
 
Čoahkkimis addojuvvon evttohus: 
 

Gielddaráđđehus merke čielggadanbargojoavkku 4.6.2026 
beaiváduvvon gaskaraportta (notáhta) diehtun. 

 
Gielddaráđđehus gávnnaha, ahte ášši čielggadeapmi lea gaskan. 
Čielggadanbargojoavku lea dán rádjai ovddidan ášši čielggadeami 
bargogohččosa mielde ja oaidnán dárbbašlažžan várret almmuhusa 
dahkkái vejolašvuođa oahpásmuvvat áššis addojuvvon vástagiidda 
ja cealkit dain ovdal loahpalaš čielggadeami gárvvásmuvvama. 
 
Gielddaráđđehus geahččá, ahte ovdal ášši loahpalaš čoavdima lea 
dárbu sihkkarastit buot áššáiosolaččaid ovttalágan gullama ja dan, 

ahte mearrádus vuođđuduvvá ášši luonddu dáfus dárbbašlaš ja nu 
viiddis čielggadeapmái go lea vejolaš. Ášši čielggadeapmi jotkojuvvo 
dán figgamuša ollašuhttima dihtii. 
 
Gielddaráđđehus mearrida joatkit čielggadanbargojoavkku 
bargogohččosa nu, ahte bargojoavku doaimmaha 
gielddaráđđehussii loahpalaš čálalaš čielggadeami ja evttohusa ášši 
čoavdimii dan maŋŋá, go dárbbašlaš gullamat ja 
cealkinvejolašvuođat leat dollojuvvon. Čielggadusa galgá 
doaimmahit gielddaráđđehussii maŋimustá 7.8.2026. 
 
Gielddaráđđehus gávnnaha, ahte dat ii leat dán muttus váldán beali 
heađuštanalmmuhusas ovdanbuktojuvvon čuoččuhusaid sisdollui 
dahje dai árvvoštallamii. 
 
Gielddaráđđehus gávnnaha lassin ahte dat lea 
čielggadanbargojoavkku bivdagis árvvoštallan ođđasit bargojoavkku 
lahtuid sajádaga ášši gieđahallama bealátkeahtesvuođa 
geahččanguovllus. Čielggadeami luohttámuša sihkkarastima dihtii 
gielddaráđđehus mearrida luvvet Lávra Länsmana 
čielggadanbargojoavkku lahttun ja nammadit su sadjái ođđa lahtu. 
 
Lávra Länsman ii leat oassálastán čielggadanbargojoavkku 
čoahkkimiidda iige ášši válmmaštallamii. Čoavddus vuođđuduvvá 
aivve čielggadanbarggu bealátkeahtesvuođa ja dasa laktáseaddji 
luohttámuša dorvvasteapmái iige sisttisdoala oainnu su persovnnas 
dahje doaimmas. 
 

Mearrádus Evttohus dohkkehuvvui. 
 
Gielddaráđđehus nammadii Lávra Länsman sadjái 
čielggadanbargojovkui Nilla-Pekka Länsman. 

 
 

Gr 08.09.2026       
46/01.04.02.02/2026    
 

Gielddaráđđehusa 7.5.2026 § 73 ásahan čielggadanbargojoavku lea 
ožžon barggus gárvvisin. Bargojoavkku čoahkkádus rievdaduvvui 
gielddaráđđehusa 8.6.2026 dahkan mearrádusain. Bargojoavkku 
lahtut oahpásmuvve čielggadanmateriálii čoahkkimiin ja daid 
gaskkas. Bargojoavku dohkkehii loahppajurdagiid ja evttohusa 
čoahkkimisttis 6.8.2026, ja bargojoavkku cealkámuš lea 
beaiváduvvon 7.8.2026. Ovddidanhoavda lea veahkehan 
bargojoavkku cealkámuša teknihkalaš válmmaštallamis, muhto ii leat 
leamaš bargojoavkku lahttun iige leat oassálastán loahppajurdagiid 
mearrádusa dahkamii. 

Čielggadanbargojoavku lea gieđahallan heađuštanalmmuhusaid ja 
oahpásmuvvan almmuhusaid lassin gielddahoavdda ja 
buresveadjinhoavdda vástagiidda, almmuhusa dahkki vástagiidda 
addin celkosiidda, ovddit gulaskuddan ja váruhanmeannudanvugiid 
materiálaide ja eará ášši árvvoštallama dáfus mávssolaš čálalaš 
materiálaide. Bargojoavkku geavahan materiála lea logahallon 
materiálalogahallamis, mii lea čuovusin. 
 
Heađuštanalmmuhusaid čuozáhahkan leamašan 
virgehálddašeaddjiin bivde vástagiid, mat addojedje 29.5.2026. 
Vástagat doaimmahuvvojedje almmuhusa dahkkái 5.6.2026, ja 
sutnje várrejuvvui 15.6.2026 rádjai vejolašvuohta cealkit dáin ja 
doaimmahit iežas cealkámuša doarjjan dárbbašlaš materiála. 
Almmuhusa dahkki doaimmahii cealkámuša mearreáiggi siste. 
Bargojoavku lea geahččan, ahte oassebeliide lea várrejuvvon ášši 
lági dáfus doarvái vejolašvuohta ovdanbuktit oainnuideaset ja daid 
doarju čilgehusa. 
 
Bargojoavku lea árvvoštallan heađuštanalmmuhusain ovdanbukton 
guovddáš čuoččuhusaid áššeollisvuođaid mielde ja 
meannudanvugiid áššálaš ákkastallama, lágášvuođa, 
ollašuhttinvuogi, man dávjá dáhpáhuvvan, bistima ja ollisvuođa. 
Bargojoavkku loahppajurdda lea, ahte čilgehusa vuođul áššis ii leat 
čájehuvvon, ahte gielddahoavda dahje buresveadjinhoavda lea 
meannudan ášši nu, ahte ollislaččat árvvoštaladettiin galggašii 
doallat dan bargodorvvolašvuođalága 28 §:s dárkkuhuvvon 
heađušteapmin dahje eará eahpeáššálaš meannudeapmin. 
 
Bargojoavku lea goittotge fuobmán čielggadanmateriála vuođul 
organisašuvnna doaibmanvugiide, hovdenbargui, ovddasvástádusa 
juhkui, gulahallamii ja almmuhusaid gieđahallamii laktáseadji 
ovddidandárbbuid. Ovddidanrávvagat leat ovdanbuktojuvvon 
cealkámuša sierra mildosis. 
 
Bargojoavkku cealkámuš, bargojoavkku geavahan materiála 
logahallan sihke ovddidandárbbuid guoski čuovus leat dán ášši 
siidomateriálan. 
 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Gielddaráđđehus mearrida, ahte 1. 
1. Merket diehtun čielggadanbargojoavkku 7.8.2026 
beaiváduvvon cealkámuša čuvvosiiguin. 
2. Gávnnahit, ahte heađuštanalmmuhusaid geažil lea 
skáhppojuvvon ja čielggaduvvon doarvái ášši čoavdima várás ja 
oassebeliide lea várrejuvvon áššáigullevaš vejolašvuohta gullamii ja 
čielggadeami ovdanbuktimii. 
3. Dohkkehit bargojoavkku loahppajurdaga, ahte čilgehusa 

vuođul áššis ii leat čájehuvvon, ahte gielddahoavda dahje 
buresveadjinhoavda lea meannudan ášši nu, ahte ollislaččat 
árvvoštaladettiin galggašii doallat dan bargodorvvolašvuođalága 28 
§:s dárkkuhuvvon heađušteapmin dahje eará eahpeáššálaš 
meannudeapmin. 
4. Gávnnahit heađuštanalmmuhusaid leat gieđahallon ja 
loahpahit ášši gieđahallama dán ášši čielggadanvuogi oasil. 
5. Gávnnahit, ahte bargojoavkku cealkámušas leat 
fuobmájuvvon ovddidanbarggu dárbbut, mat laktásit bargoservoša 
doibmii, hovdenbargui, gulahallamii ja heađušteami ja eahpeáššálaš 
meannudeami guoski almmuhusaid gieđahallanvuohkái ja ahte 
bargojoavkku ovddidanrávvagat váldojit vuhtii gieldda skuvllaid 
doaimmas ja bargoservošiid ovddideamis. 
 

Mearrádus Puheenjohtaja Vuokko Tieva-Niittyvuopio almmuhii ahte lea 
easttalaš ášši gieđahallamis ja guđii čoahkkima. Ságadoallin 
válljejuvvui Sammol Lukkari ja nubbin beavdegirjedárkkisteaddjin 
Vesa Länsman.  
 
Gielddahoavda almmuhii ahte lea easttalaš ášši gieđahallamis ja 
guđii čoahkkima. Gávnnahuvvui, ahte áššemeannudeaddjin lea 
ovddidanhoavda Veli-Matti Ruotsalainen.  
 
Merkejuvvui beavdegirjái, ahte Pirjo Konttinen bođii čoahkkimii dii 
16.00 ovdal mearrádusdahkama. 
 
Evttohus dohkkehuvvui. 

Heađuštanalmmuhus, buresveadjinhoavda 
 

Gr 08.06.2026 § 89  
 
 

Gielda lea ožžon 17.4.2026 gielddaráđđehussii čujuhuvvon gieldda 
virgehálddašeaddji dahkan heađuštanalmmuhusaid, mat guske 
buresveadjinhoavdda ja gielddahoavdda.  
  
Gielddaráđđehusas lea mearridanváldi gieđahallat ášši ja 
árvvoštallat leago dáhpáhuvvan eahpeáššálaš meannudeapmi dahje 
heađušteapmi ja mearridit vejolaš joatkkadoaibmabijuid. 
 

Gielddaráđđehus mearridii 7.5.2026 § 73 vuođđudit 
čielggadanbargojoavkku válmmaštallat ášši. 
Čielggadanbargojoavkku bargun lea gieđahallat 
heađuštanalmmuhusaid, gullat áššáiosolaččaid ja ráhkadit 
gielddaráđđehussii čálalaš čilgehusa ja evttohusa ášši čoavdima 
várás.  
 
Čielggadanbargojoavkku bargun lea ráhkadit gielddaráđđehussii 
čálalaš čilgehusa ja evttohusa ášši čoavdima várás. 
Čielggadanbargojoavku bargu gálgá gárvánit 8.6.2026 rádjai. 
Áššemeannudeaddji válmmaštallá gielddaráđđehussii 
mearrádusevttohusa čielggadanbargojoavkku ráhkadan 
čielggadeami ja evttohusa vuođul. 
 

 Gieldda hálddahusnjuolggadusa mielde áššemeannudeaddjin 
doibme ovddidanhoavda Veli-Matti Ruotsalainen. 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Evttohus addojuvvo čoahkkimis. 
 
Čoahkkimis addojuvvon evttohus: 
 

Gielddaráđđehus merke čielggadanbargojoavkku 4.6.2026 
beaiváduvvon gaskaraportta (notáhta) diehtun. 
 
Gielddaráđđehus gávnnaha, ahte ášši čielggadeapmi lea gaskan. 
Čielggadanbargojoavku lea dán rádjai ovddidan ášši čielggadeami 
bargogohččosa mielde ja oaidnán dárbbašlažžan várret almmuhusa 
dahkkái vejolašvuođa oahpásmuvvat áššis addojuvvon vástagiidda 
ja cealkit dain ovdal loahpalaš čielggadeami gárvvásmuvvama. 
 
Gielddaráđđehus geahččá, ahte ovdal ášši loahpalaš čoavdima lea 
dárbu sihkkarastit buot áššáiosolaččaid ovttalágan gullama ja dan, 
ahte mearrádus vuođđuduvvá ášši luonddu dáfus dárbbašlaš ja nu 

viiddis čielggadeapmái go lea vejolaš. Ášši čielggadeapmi jotkojuvvo 
dán figgamuša ollašuhttima dihtii. 
 
Gielddaráđđehus mearrida joatkit čielggadanbargojoavkku 
bargogohččosa nu, ahte bargojoavku doaimmaha 
gielddaráđđehussii loahpalaš čálalaš čielggadeami ja evttohusa ášši 
čoavdimii dan maŋŋá, go dárbbašlaš gullamat ja 
cealkinvejolašvuođat leat dollojuvvon. Čielggadusa galgá 
doaimmahit gielddaráđđehussii maŋimustá 7.8.2026. 
 
Gielddaráđđehus gávnnaha, ahte dat ii leat dán muttus váldán beali 
heađuštanalmmuhusas ovdanbuktojuvvon čuoččuhusaid sisdollui 
dahje dai árvvoštallamii. 
 
Gielddaráđđehus gávnnaha lassin ahte dat lea 
čielggadanbargojoavkku bivdagis árvvoštallan ođđasit bargojoavkku 
lahtuid sajádaga ášši gieđahallama bealátkeahtesvuođa 
geahččanguovllus. Čielggadeami luohttámuša sihkkarastima dihtii 
gielddaráđđehus mearrida luvvet Lávra Länsmana 
čielggadanbargojoavkku lahttun ja nammadit su sadjái ođđa lahtu. 
 
Lávra Länsman ii leat oassálastán čielggadanbargojoavkku 
čoahkkimiidda iige ášši válmmaštallamii. Čoavddus vuođđuduvvá 
aivve čielggadanbarggu bealátkeahtesvuođa ja dasa laktáseaddji 
luohttámuša dorvvasteapmái iige sisttisdoala oainnu su persovnnas 
dahje doaimmas. 
 

Mearrádus Evttohus dohkkehuvvui. 
 
Gielddaráđđehus nammadii Lávra Länsman sadjái 
čielggadanbargojovkui Nilla-Pekka Länsman. 

 
 

Gr 08.09.2026       
46/01.04.02.02/2026    
 

Gielddaráđđehusa 7.5.2026 § 73 ásahan čielggadanbargojoavku lea 
ožžon barggus gárvvisin. Bargojoavkku čoahkkádus rievdaduvvui 
gielddaráđđehusa 8.6.2026 dahkan mearrádusain. Bargojoavkku 
lahtut oahpásmuvve čielggadanmateriálii čoahkkimiin ja daid 
gaskkas. Bargojoavku dohkkehii loahppajurdagiid ja evttohusa 
čoahkkimisttis 6.8.2026, ja bargojoavkku cealkámuš lea 
beaiváduvvon 7.8.2026. Ovddidanhoavda lea veahkehan 
bargojoavkku cealkámuša teknihkalaš válmmaštallamis, muhto ii leat 
leamaš bargojoavkku lahttun iige leat oassálastán loahppajurdagiid 
mearrádusa dahkamii. 
 
Čielggadanbargojoavku lea gieđahallan heađuštanalmmuhusaid ja 
oahpásmuvvan almmuhusaid lassin gielddahoavdda ja 

buresveadjinhoavdda vástagiidda, almmuhusa dahkki vástagiidda 
addin celkosiidda, ovddit gulaskuddan ja váruhanmeannudanvugiid 
materiálaide ja eará ášši árvvoštallama dáfus mávssolaš čálalaš 
materiálaide. Bargojoavkku geavahan materiála lea logahallon 
materiálalogahallamis, mii lea čuovusin. 
 
Heađuštanalmmuhusaid čuozáhahkan leamašan 
virgehálddašeaddjiin bivde vástagiid, mat addojedje 29.5.2026. 
Vástagat doaimmahuvvojedje almmuhusa dahkkái 5.6.2026, ja 
sutnje várrejuvvui 15.6.2026 rádjai vejolašvuohta cealkit dáin ja 
doaimmahit iežas cealkámuša doarjjan dárbbašlaš materiála. 
Almmuhusa dahkki doaimmahii cealkámuša mearreáiggi siste. 
Bargojoavku lea geahččan, ahte oassebeliide lea várrejuvvon ášši 
lági dáfus doarvái vejolašvuohta ovdanbuktit oainnuideaset ja daid 
doarju čilgehusa. 
 
Bargojoavku lea árvvoštallan heađuštanalmmuhusain ovdanbukton 
guovddáš čuoččuhusaid áššeollisvuođaid mielde ja 
meannudanvugiid áššálaš ákkastallama, lágášvuođa, 
ollašuhttinvuogi, man dávjá dáhpáhuvvan, bistima ja ollisvuođa. 
Bargojoavkku loahppajurdda lea, ahte čilgehusa vuođul áššis ii leat 
čájehuvvon, ahte gielddahoavda dahje buresveadjinhoavda lea 
meannudan ášši nu, ahte ollislaččat árvvoštaladettiin galggašii 
doallat dan bargodorvvolašvuođalága 28 §:s dárkkuhuvvon 
heađušteapmin dahje eará eahpeáššálaš meannudeapmin. 
 
Bargojoavku lea goittotge fuobmán čielggadanmateriála vuođul 
organisašuvnna doaibmanvugiide, hovdenbargui, ovddasvástádusa 
juhkui, gulahallamii ja almmuhusaid gieđahallamii laktáseadji 
ovddidandárbbuid. Ovddidanrávvagat leat ovdanbuktojuvvon 
cealkámuša sierra mildosis. 
 
Bargojoavkku cealkámuš, bargojoavkku geavahan materiála 
logahallan sihke ovddidandárbbuid guoski čuovus leat dán ášši 
siidomateriálan. 
 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Gielddaráđđehus mearrida, ahte 1. 
1. Merket diehtun čielggadanbargojoavkku 7.8.2026 
beaiváduvvon cealkámuša čuvvosiiguin. 
2. Gávnnahit, ahte heađuštanalmmuhusaid geažil lea 
skáhppojuvvon ja čielggaduvvon doarvái ášši čoavdima várás ja 
oassebeliide lea várrejuvvon áššáigullevaš vejolašvuohta gullamii ja 
čielggadeami ovdanbuktimii. 
3. Dohkkehit bargojoavkku loahppajurdaga, ahte čilgehusa 
vuođul áššis ii leat čájehuvvon, ahte gielddahoavda dahje 
buresveadjinhoavda lea meannudan ášši nu, ahte ollislaččat 

árvvoštaladettiin galggašii doallat dan bargodorvvolašvuođalága 28 
§:s dárkkuhuvvon heađušteapmin dahje eará eahpeáššálaš 
meannudeapmin. 
4. Gávnnahit heađuštanalmmuhusaid leat gieđahallon ja 
loahpahit ášši gieđahallama dán ášši čielggadanvuogi oasil. 
5. Gávnnahit, ahte bargojoavkku cealkámušas leat 
fuobmájuvvon ovddidanbarggu dárbbut, mat laktásit bargoservoša 
doibmii, hovdenbargui, gulahallamii ja heađušteami ja eahpeáššálaš 
meannudeami guoski almmuhusaid gieđahallanvuohkái ja ahte 
bargojoavkku ovddidanrávvagat váldojit vuhtii gieldda skuvllaid 
doaimmas ja bargoservošiid ovddideamis. 
 

Mearrádus Ságadoalli Vuokko Tieva-Niittyvuopio almmuhii ahte lea easttalaš 
ášši gieđahallamis ja guđii čoahkkima. Ságadoallin válljejuvvui 
Sammol Lukkari ja nubbin beavdegirjedárkkisteaddjin Vesa 
Länsman.  
 
Gielddahoavda almmuhii ahte lea easttalaš ášši gieđahallamis ja 
guđii čoahkkima. Gávnnahuvvui, ahte áššemeannudeaddjin lea 
ovddidanhoavda Veli-Matti Ruotsalainen.  
 
Evttohus dohkkehuvvui. 

Heađuštanalmmuhus 2, buresveadjinhoavda 
 
Gr 08.09.2026 § 117    
46/01.04.02.02/2026    
 

 

Gildii lea boahtán 27.7.2026 gielddaráđđehussii čujuhuvvon 
Ohcejohnjálmmi skuvlla rektora ráhkadan nubbi 
heađuštanalmmuhus mii guoská buresveadjinhoavdda.  
 
Bargodorvvolašvuođalága 28 § mielde, ahte jos barggus boahtá 
ovdan bargái čuohcci su dearvvašvuhtii hehttehusa dahje 
váralašvuođa dagahahtti heađušteapmi dahje eará eahpeáššálaš 
meannudeapmi, bargoaddi galgá álgit doaimmaide dan 
loahpaheapmin vugiiguin mat leat geavahusas, go lea ožžon dieđu 
áššis.  
 
27.7.2026 boahtán heađuštanalmmuhus lea doaimmahuvvon 
bargojovkui, mii lea gieđahallan sihke gielddahoavdda ja 
ovddidanhoavdda guoski ovddit heađuštanalmmuhusa ja maiddái 
gielddaráđđehussii heađuštusalmmuhusa dahkki bivdagis. Dainna 
lágiin sis lea leamaš vejolašvuohta oahpásmuvvat dán dokumentii 
badjel mánotbaji áigge. Heađuštanalmmuhusas leat áššit, maid 
sáhttá atnit gullat dábálaš bargoaddi doaibman. Muđui 
gielddaráđđehus árvvoštallá ášši joatkkagieđahallama 
čoahkkimisttis. 
 
 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Evttohus addojuvvo čoahkkimis 
 

Čoahkkimis addon evttohus: 
Gielddaráđđehus merke heađuštanalmmuhusa diehtun ja gávnnaha, 
ahte áššis ovdanbuktojuvvot áššit eai dan čielggadeami vuođul, mii 
lea geavaheames, atte siva ođđa doaimmaide. Gielddaráđđehusa 
mielde ášši lea gieđahallon. 
 
 

Mearrádus Ságadoalli Vuokko Tieva-Niittyvuopio almmuhii ahte lea easttalaš 
ášši gieđahallamis ja guđii čoahkkima. Ságadoallin válljejuvvui 
Sammol Lukkari ja nubbin beavdegirjedárkkisteaddjin Vesa 
Länsman.  
 
Gielddahoavda almmuhii ahte lea easttalaš gieđahallat ášši ja guđii 
čoahkkima. Gávnnahuvvui, ahte áššemeannudeaddjin lea 
ovddidanhoavda Veli-Matti Ruotsalainen.  

Čoahkkimis addon evttohus dohkkehuvvui. 
 
Boddu dii 16.10-16.15. Bottu maŋŋá ságadoalli čađahii 
nammačuorvuma. 

Juridihkalaš čielggaheami lobihis luobaheapmi 
 

Gr 13.07.2026 § 107  
  
 

 

Ášši Ohcejoga gielda lea diŋgon VALO Partners Asianajotoimisto Oy:s 
juridihkalaš čielggadeami vuojadanhálla sanerenprošeavttas 
váldostivrra 9.3.2026 dohkkehan mearrádusávžžuhusa geažil. 
Čielggadeapmi gárvánii 5.6.2026, ja dan loahpalaš veršuvdna 
doaimmahuvvui Ohcejoga gildii 11.6.2026. Čielggadeapmi 
sisttisdoallá eiseválddi doaimma almmolašvuođas addojuvvon lága 
(621/1999, julkisuuslaki) vuođul suollemassan oaivvilduvvon dieđuid, 
iige dan sáhte luobahit ovddosguvlui dakkárin. 

 
 Gielda lea vuostáiváldán dieđu bivdis 12.6.2026 diehtobivdaga, mii 

guoská juridihkalaš čielggadeami. Ovdalgo gielda lei gergen 
diehtobivddagieđahallama, dieđu bivdi ovddasteaddji almmuhii 
30.6.2026 gildii, ahte juridihkalaš čielggadeapmi lei doaimmahuvvon 
sutnje konfaluhtas poastakássii. Gielda ii leat doaimmahan 
čielggadeami dieđu bivdái. Čielggadeapmi lea luobahuvvon dieđu 
bivdái lobiheamet ja vuoigatvuođa haga. 

 
 Juridihkalaš čielggadeapmi lea gieđahallojuvvon gielddaráđđehusa 

ja váldostivrra oktasaš eahketskuvllas 15.6.2026 ja váldostivrra 
čoahkkimis 17.6.2026 (§ 17). Guktot dilálašvuođat ledje 
almmolaččat, muhto goappásge dilálašvuođas ieš juridihkalaš 
čielggadeami dokumeanta ii lean almmolaččat oaidninláhkai dahje 
oažžumis. Eahketskuvllas lea dan lassin buktojuvvon namalassii 
ovdan, ahte gv. čielggadeapmi ii leat almmolaš, iige dan sáhte 
dakkárin almmustahttit omd. gieldda neahttasiidduin, ja ahte das 
ráhkaduvvo sierra almmolaš dieđáhus neahttasiidduide. 

 
 Juridihkalaš čielggadeapmi lea juhkkojuvvon dušše ráddjejuvvon 

jovkui gieldda virgeolbmuide, bargiide ja luohttámušolbmuide. 
 
 Juridihkalaš čielggadeapmi sisttisdoallá almmolašvuođalága vuođul 

suollemassan oaivvilduvvon fitnodatčiegusvuođaid, dieđuid, mat 
sáhttet vahágahttit gieldda ruđalaččat, dieđuid, mat livčče gieldda 
ovdduid vuostá dikkis, ja lassin persovdnadieđuid. Dákkár dieđuid 
lobihis luobaheapmi olggobeale doaibmái sáhttá dan dihtii 
loavkašuhttit máŋgga iešguđet láhkai suddjejuvvon priváhta ja 
gieldda iežas ovdduid. 

 
 Dáhpáhusa duođalašvuođa geažil gielddaráđđehus ferte bidjat johtui 

jođánis čielggadeami. Čielggadeapmi guoská dáhpáhusaid jođu 
ollislaččat: mo ja manin lobihis luobaheapmi lea dáhpáhuvvan ja gii 
lea luobahan juridihkalaš čielggadeami lobiheamet dieđu bivdái.  

 Ožžon čielggadeami vuođul ášši bukto gielddaráđđehusa 

gieđahallamii, mas gielddaráđđehus árvvoštallá gieldalága 
(410/2015) 85 § mielde gáibidago dáhpáhus dan, ahte áššis 
almmuhuvvo váldostivrii ja dahkko rihkusalmmuhus. 

 
Njuolggadusat mat heivehuvvojit 
 
 Virgeolbmo virgeovddasvástádusas ásahuvvo gieldda ja 

buresveadjinguovllu virgeolbmos addojuvvon lága (304/2003, 
viranhaltijalaki) 17 §:s, man mielde virgeolmmoš galgá čađahit 
virgegaskavuhtii gullevaš bargguid áššálaččat ja ájahallama haga 
nu, ahte čuovvu áššáigullevaš njuolggadusaid ja mearrádusaid ja 
bargoaddi barggujođihan- ja gohcinmearrádusaid. Virgeolbmo 
virgegeatnegasvuođaid rihkkumis sáhttá leat čuovvumuššan 
rihkuslága (39/1889) 40 logu mielde rihkusvuoigatvuođalaš 
virgeovddasvástádus. 

 
 Luohttámušolbmo virgeovddasvástádusas ásahuvvo gieldalága 85 

§:s. Njuolggadusa mielde luohttámušolmmoš dikšu doaimmas 
virgeovddasvástádusain, ja sutnje heivehuvvojit rihkuslága 
virgerihkkosiid guoski njuolggadusat. Jus lea dárbu eahpidit ahte 
luohttámušolmmoš lea doaibmasis áššáskuvvan virgerihkkosii dahje 
muđuid doaibman iežas geatnegasvuođaid vuostá, gielddaráđđehus 
galgá gáibidit áššáiosolaččas čielggadeami ja dárbbu mielde 
almmuhit áššis váldostivrii. Áššis galgá farggamusat dahkat 
rihkusalmmuhusa, jus lea gažaldat čielga virgerihkkosis. 

 
 Fitnodatčiegusvuođa vuoigatvuođahis geavaheames ja 

ovdanbuktimis ásahuvvo fitnodatčiegusvuođalága (liikesalaisuuslaki) 
(595/2018) 4 §:s. Njuolggadusa mielde fitnodatčiegusvuođa ii oaččo 
vuoigatvuođa haga geavahit dahje ovdanbuktit dat, guhte lea ožžon 
dieđu fitnodatčiegusvuođas earret eará dalle go lea čađahan barggu 
nuppi beales dahje muđuid luhtolaš gaskavuođas. 
Fitnodatčiegusvuođa loavkašuhttin sáhttá mielddisbuktit rihkuslága 
30 logu mielde ráŋggáštanovddasvástádusa. 

 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus bidjá johtui ášši čielggadeami. 
 
Gielddaráđđehus fápmudahttá gielddaráđđehusa ságadoalli/VALO 
Partners Asianajotoimisto Oy sáddet čálalaš čielggadanbivdagiid 
áššáiosolaččaide juridihkalaš čielggadeami háldosis ožžon 
virgeolbmuide, bargiide ja luohttámušolbmuide. 
 
Jus boahtán čielggademiid vuođul eahpádus čuohcá 
luohttámušolbmui, gielddaráđđehusa ságadoalli/VALO Partners 

Asianajotoimisto Oy fápmudahtto bivdit sus áššis dárkilut 
čielggadeami gieldalága 85 § vuođul.   
 
Jus ožžojuvvon čielggademiid vuođul eahpádus čuohcá gieldda 
virgeolbmui dahje bargái, ášši gieđahallan joatkašuvvá 
doaibmaválddiin lága ja hálddahusnjuolggadusa mielde. 
 

Mearrádus Valo Partners Asianotoimisto Oy:a ovddasteaddji ášševuoddji Kiira 
Koponen ovdanbuvttii ášši gielddaráđđehusa lahtuide. 
 
Mateusz Moilanen evttohii, ahte ášši máhcahuvvo válmmaštallamii 
lassičielggadusaid oažžuma várás. Sammol Lukkari guottihii 
Mateusz Moilasa evttohusa. 
 
Ságadoalli gávnnahii, ahte čoahkkimis lea dahkkon guottihuvvon 
evttohus ášši máhcaheamis ruovttoluotta válmmaštallamii. 
Ságadoalli evttohii, ahte čađahuvvo nammačuorvunjienastus, mas 
JUO lea gielddaráđđehusa vuođđoevttohus ja II Mateusz Moilasa 
guottihuvvon evttohus. Jienastanortnet dohkkehuvvui. Jienat 
addojedje oktiibuot 7 st main JUO jienat 5 st (Nilla-Pekka Länsman, 
Vesa Länsman, Riikka Rasmussen, Lávra Länsman, Vuokko Tieva-
Niittyvuopio) ja II jienat 2 st (Mateusz Moilanen, Sammol Lukkari). 
Gielddaráđđehus mearridii jienasteami vuođul joatkit ášši 
gieđahallama. 
 
Evttohus dohkkehuvvui. 
 
Mateusz Moilanen ja Sammol Lukkari guđiiga mearrádusas 
sierraoaivila (čuovus). 

 
 

Gr 08.09.2026       
67/07.01.00.00/2026    
  

Gielddaráđđehus mearridii čoahkkimisttis 13.7.2026 § 107, ahte dat 
álggaha čielggadeami vejolaš juridihkalaš čielggadeami lobi haga 
luohpadeami áššis. Daidda olbmuide, geaidda dát áššebábir lei 
gielddas doaimmahuvvon, sáddejuvvui čálalaš čielggadanbivdda, 
mas vástidanáigi lei 31.7.2026 rádjai. Dán čielggadanbivdagii 
vástidedje mearreáiggi siste 21 olbmo. Oktage čielggadanbivdagii 
vástidan olbmuin ii almmuhan ahte livččii luohpadan materiála 
viidásabbot. 

 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus gávnnaha, ahte ášši ii dagat joatkkadoaibmabijuid. 

Gr 08.09.2026 § 118    
67/07.01.00.00/2026    
  

Gielddaráđđehus mearridii čoahkkimis 13.7.2026 § 107, ahte dat 
čielggadišgoahtá vejolaš juridihkalaš čielggadeami dahkama lobihis 
luobaheamis. Daidda olbmuide, geaidda gielda lei áššebáhpára 
doaimmahan, sáddejuvvui čálalaš čielggadanbivdda, man 
vástádusáigi lei 31.7.2026 rádjai. Dán čielggadanbivdagii vástidedje 
mearreáiggis 21 olbmo. Oktage vástideaddjiin ii almmuhan ahte 
livččii luobahan materiála ovddosguvlui. 

 
 

Esittelijä Gielddahoavda Kontio Päivi 
 

Mearrádusehdotus Gielddaráđđehus gávnnaha ahte áššis geažil eai boađe 
joatkkadoaimmat. 
 

Mearrádus Evttohus dohkkehuvvui. 

Gielddaid árvvoštallanvuloš stáhtadoarjaga bajádusa ohcan jagis 2026 
 
Gr 08.09.2026 § 119    
138/02.05.01.00/2025    
 

 

Ruhtaministeriija lea 13.8.2026– beivejuvvon reivviin almmuhan gildii 
vejolašvuođas ohcat árvvoštallanvuloš stáhtaossodaga bajádusa 
jagis 2026.  
 
Gieldda stáhtaossodaga sáhttá gieldda vuođđobálvalusaid 
stáhtaossodagas addojuvvon lága 27 § mielde bajidit ohcamušas 
árvvoštallama vuođul stáhta bušeahta rájáid siste, jos gielda 
vuosttažettiin spiehkkaseaddji dahje gaskaboddosaš 
gieldaekonomalaš váttisvuođaid dihte lea lassi ekonomalaš doarjaga 
dárbbus. Dan árvvoštallamis váldojuvvojit vuhtii maiddái báikkálaš 
erenomáš dilit.   
 
Eaktun stáhtabušeahta juolludeapmái lea, ahte gielda lea 
dohkkehan plána doaimmaide, maid galgá ollašuhttit ekonomiija 
dássádahttindoaibmabidjun. Doaibmabijuid áigetávvaliiguin ja 
euromeriid mielde váikkuhusaiguin galgá ovdanbuktit ohcamušas. 
 
Gieldda vuođđobálvalusaid stáhtaossodagas addojuvvon lága 27 § 2 
momeantta mielde stáhtadoarjjaeiseváldi sáhttá bidjat bajádusa 
juolludeapmái ja geavaheapmái maid eará gieldda ekonomiijai 
laktáseaddji eavttuid. Stáhtaossodaga bajideami sáhttá čuovvovaš 
jagiin guođđit juollutkeahttá dahje dat sáhttá juolluduvvot 
vuoliduvvon doarjjan, jos evttohuvvon doaibmabijut dahje ásahuvvon 
eavttut eai leat čuvvojuvvon. Namuhuvvon láhkačuoggá vuođul 
ministeriija ásaha stáhtaossodaga bajádusa geavaheapmái 
čuovvovaš eavttuid dohkkehuvvon ekonomiija dássádahttinplána 
lassin:   
 
1. Bajádus ii galgga mielddisbuktit vástideaddji stuorra goluid 
lassáneami gieldda iežas mearridanválddi vuolde. Dát gokčá sihke 
doaibmaekonomiija- ja investerengoluid. Bajádus lea dárkkuhuvvon 
doarjut gieldda iežas ekonomiija buoridandoaimmaid, maidda gielda 
berre ráhkkanit beroškeahttá doarjjaruđain.   
 
2. Bajádus lea dárkkuhuvvon ráhkkanahttit buoridandárbbuide mat 
leat čuožžilan gieldda ekonomiijas ovddit áiggiid diliid dihte.  Dákkár 
dárbbut leat earet eará ráhkkaneapmi loana dikšungoluide, 
vuollebáhcagiid gokčamii ja go jo leat čađahuvvon rievdadusat 
boahtovuođus.   
 
3. Gielda ollašuhttá gieldalága 118 § mieldásaš árvvoštallanjoavkku 
evttohusa mielde doaibmabijuid bálvalusaid eavttuid 
dorvvasteapmái. Ovdalis namuhuvvon eaktu guoská daid gielddaid, 

maidda lea ásahuvvon namuhuvvon lága 118 § mielde 
árvvoštallanjoavku. 
 
Árvvoštallanvuloš stáhtaoasi bajideapmái lea vejolaš addit 
eanemustá 10 000 000 euro. Gieldda vuođđobálvalusaid 
stáhtaossodagas addojuvvon lága 45 § 2 momeantta mielde 
bajádusa galgá ohcat ruhtaministeriija mearridan áigemeari rádjai.    
 
Ohcamušaid galgá doaimmahit 29.9.2026 dmu 16.15 rádjai.  
 
 

Áššemeannudeaddji Gielddahoavda Kontio Päivi  
 

Mearrádusevttohus  Gielddaráđđehus mearrida, ahte Ohcejoga gielda ohcá 
árvvoštallanvuloš stáhtaossodaga bajádusa jahkái 2026. 
Gielddaráđđehus fápmuda gielddahoavdda dahkat ohcamuša ja 
dárkilis ákkat gárvvistuvvojit eiseváldebargun. 
 

Mearrádus Evttohus dohkkehuvvui. 



 
 BEAVDEGIRJI 8/2026  28 
 
Gielddaráđđehus § 120 08.09.2026 
 

 

 

Gielddaráđđehusa čavčča 2026 čoahkkinbeaivvit 
 

Gr 08.09.2026 § 120    
75/00.02.01/2026    

 

Ohcejoga gieldda hálddahusnjuolggadusa 127 § mielde 
doaibmaorgána mearrida čoahkkimiiddis áiggi ja báikki. 
 
Čoahkkin dollojuvvo maiddái dalle, goas ságadoalli geahččá 
čoahkkima dárbbašlažžan dahje eanetlohku doaibmaorgána lahtuin 
dahká ságadoallái evttohusa čoahkkima doallamis iežaset 
almmuhan ášši gieđahallama várás. Dalle ságadoalli mearrida 
čoahkkinbáikki. 
 
Ságadoalli sáhttá vuođustallojuvvon sivas šluhttet čoahkkima. 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mearrida čavčča 2026 čoahkkinbeaivin 5.10.2026, 
3.11.2026 ja 1.12.2026. Gielddaráđđehus sáhttá dárbbu mielde 
doallat badjelmearálaš čoahkkimiid. Čoahkkimat dollojit gielddadálus 
dmu 13.00 rájes hybridačoahkkimin spiehkasta 5.10.2026 čoahkkin 
dmu 10.00. 
 

Mearrádus Evttohus dohkkehuvvui. 

Váldostivrra čoahkkima ollašuhttin 17.12.2026 
 

Gr 08.09.2026 § 121    
7/00.02.00/2026    
 

 

Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. Jos gielddaráđđehus 
oaidná, ahte váldostivrra mearrádus lea dahkkon boastto ortnegis 
dahje manná váldostivrra doaibmaválddi badjel dahje muđui lea lága 
vuostá, de gielddaráđđehus galgá guođđit mearrádusa 
ollašuhtekeahttá. Ášši galgá dalán bidjat váldostivrii ođđasit 
gieđahallamii. Čuovusin váldostivrra čoahkkima áššelistu. 
Váldostivrra mearrádusat leat leamašan oaidninláhkai 26.6.2026. 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 

Mearrádus Evttohus dohkkehuvvui. 
 
Čuvvosat: 

Čuovus 1. Váldostivrra 17-6-2026 bovdehus 

Eretcealkin gieldda luohttámušdoaimmain, Veikko Porsanger 
 

Gr 08.09.2026 § 122    
161/00.02.00/2025    

 

Veikko Porsanger lea 21.8.2026 almmuhan, ahte cealká iežas eret 
gieldda luohttámušdoaimmain. Almmuhus lea oaidninláhkai 
čoahkkimis Veikko Porsanger lea áirras ja dárkkistanlávdegotti 
ságadoalli. 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus evttoha váldostivrii, ahte váldostivra mieđiha 
Veikko Porsangerii earu gieldda luohttámušdoaimmain.  
 
Gielddaráđđehus evttoha váldostivrii, ahte dat vállje ođđa 
ságajođiheaddji dárkkistanlávdegoddái. Dasa lassin 
gielddaráđđehus evttoha, ahte váldostivrra gávnnaha, ahte 
váldostivrra fásta lahttun boahtá Mika Koskenniemi. Válgalihtu 
várreáirasat čuorvunortnegis leat: Juha Hurnasti, Teemu Nieminen, 
Pirjo Konttinen, Topi Reinola ja Anne Parkkonen. 
 
 

Mearrádus Evttohus dohkkehuvvui. 

Riikkaidgaskasaš turismma ovddidanbálggis -projeakta, stivrenjoavkku lahtu ja 
várrelahtu nammadeapmi 
 

Gr 31.03.2026 § 52  
  

 
 

Ohcejoga gieldda ja báikkálaš turismafitnodagaid ja doaibmiid 
oktasaš turismaprošeakta lea álgán. Projeavtta ulbmilin lea ovddidit 
Ohcejoga turismma geasuhanfámu, deattuhansuorgin lea 
riikkaidgaskasaš turisma. Projeakta bistá ođđajagimánus 2026 gitta 
juovlamánnui 2027. Projeavtta doarjjan dasa ásahuvvo 
máŋggasuorggat stivrenjoavku. 
 
Projeavtta stivrenjovkui lea bivdojuvvon ovddasteaddji ja 
várreovddasteaddji Sámedikkis, Gáldooaivvi bálgosis, Báišduoddara 
bálgosis, Meahciráđđehusas ja báikkálaš turismafitnodagain. Dan 
lassin stivrenjovkui gullet gielddahoavda/ovddidanhoavda ja 
projeavtta projeaktahoavda. Stivrenjoavkku čoahkkádusa sáhttá 
dievasmahttit barggu ovdánettiin, ja bovdet iešguđet surggiid 
áššedovdiid gullanláhkai.  
 
Stivrenjoavkku čoahkkimat ordnejuvvojit hybridačoahkkimin. 
Stivrenjoavku čoahkkana guktuid jagiid áigge sullii guđa geardde.  
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus nammada Ohcejoga gieldda ovddasteaddji ja 
várreovddasteaddji projeavtta stivrenjovkui. 
 

Mearrádus Mateusz Moilanen evttohii, ahte Eemeli Hekkanen nammaduvvo 
fásta lahttun stivrenjovkui. Lávra Länsman evttohii, ahte Oskari 
Kontio nammaduvvo várrelahttun stivrenjovkui. Evttohusat 
dohkkehuvvojedje ovttamielalaččat. 

 
 

Gr 08.09.2026       
28/14.02.01/2026    

 
 

Eemeli Hekkanen lea almmuhan čálalaččat 19.8.2026 ahte son 
háliida luohpat Riikkaidgaskasaš turismma ovddidanbálggis 
stivrenjoavkku gielddaráđđehusa ovddasteaddji sajis. Almmuhus lea 
oaidninláhkai čoahkkimis 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mieđiha Eemeli Hekkasii earu Riikkaidgaskasaš 
turismma ovddidanbálggis-projeavtta stivrenjoavkku 

gielddaráđđehusa ovddasteananddji sajis ja nammada projeavtta 
stivrenjovkui ođđa ovddasteaddji. 

 
 

Mearrádus Gielddaráđđehus mieđihii Eemeli Hekkasii earu Riikkaidgaskasaš 
turismma ovddidanbálggis-projeavtta stivrenjoavkku. 

 
Pirjo Konttinen evttohii, ahte ođđa gielddaráđđehusa ovddasteaddjin 
prošeavtta stivrenjovkui nammaduvvo Topi Reinola. Evttohus 
dohkkehuvvui ovttajienalaččat. 

Omago oktasašgeavahanbiila soahpamuša joatkin 
 
Gr 08.09.2026 § 124    
88/02.08.00/2024    

 

Ohcejoga gielddas lea leamašan soahpamuš OMAGO-
oktasašgeavahanbiillas. Soahpamušjahki lea nohkamin ja dan dihte 
soahpamuš evttohuvvo jotkojuvvot 12 mánotbaji 
soahpamušáigodagain nu ahte soahpamušáigodaga loahpas 
soahpamuš joatkašuvvá automáhtalaččat čuovvovaš 
soahpamušáigodahkii.  
 
Biilla máksu mánotbajis lea 970€ (álv. 0), suoidnemánus máksu 
manotbajis lea 515€ (álv. 0). Dasa lassin biila geavaheapmi 
suoidnemánu áigge lea nuvttá buohkaide. Bargovuojus 
geavahangolut leat 0,20€/ km. 
 
Omago-oktasašgeavahanbiila lea váldojuvvon bures vuostá 
suohkana bargiid gaskavuođas. Gaskamearálaš kilomehterhaddi lea 
0,448€/km go dat muđui livččii 0,55€/km. Soahpamušhámus 
siidomateriálan. 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mearrida joatkit OMAGO-oktasašgeavahanbiila 
soahpamuša válmmaštallamis evttohuvvon vuogi mielde. 
 

Mearrádus Evttohus dohkkehuvvui. 

Bušeahttaárvalusa rápma jahkái 2027 
 

Gr 08.06.2026 § 86  
  

 

Gieldalága 110 § mielde "Váldostivra galgá jagi loahpa rádjai 
dohkkehit gildii čuovvovaš kaleandarjahkái bušeahttaárvalusa nu, 
ahte váldá vuhtii gieldakonseartna ekonomiija vásttuid ja 
geatnegasvuođaid. Dan dohkkeheami oktavuođas váldostivra galgá 
dohkkehit maiddái ekonomiijaplána uhcimustá golmma jahkái 
(plánabadji). Bušeahttaárvalusjahki lea ekonomiijaplána vuosttas 
jahki. 
 
Bušeahttaárvalusa ja ekonomiijaplána galgá gárvvistit nu, ahte dat 
ollašuhttet gieldastrategiija ja vejolašvuođat gieldda bargguid 
dikšumii dorvvastuvvojit. Bušeahttaárvalusas ja ekonomiijaplánas 
dohkkehuvvojit gieldda ja gieldakonseartna doaimma ja ekonomiija 
ulbmilat. 
 
Ekonomiijaplána galgá leat dássedeattus dahje badjebázalaš. 
Ekonomiijaplána dássedeattus sáhttá váldit vuhtii bušeahta 
ráhkadanjagi balánsii boahtti árvvoštallon badjebáhcaga. Gieldda 
balánsii čoggon vuollebáhcaga galgá gokčat eanemustá njealje jagi 
siste ruhtadoalloloahpaheami nannen jagis čuovvu jagi álggu rájes. 
Dán mearreáiggis galgá gokčojuvvot maiddái bušeahta ráhkadanjagi 
dahje dan maŋŋil čoggon vuollebáhcaga. Gielda galgá 
ekonomiijaplánas mearridit dárkilit doaibmabijuin, mainna vuollebáza 
máinnašuvvon áigodagas gokčojuvvo. 
 
Bušehttii váldojuvvojit bargguid ja doaimma ulbmiliid gáibidan 
mearreruđat ja boahtoárvvoštallamat sihke das čujuhuvvo, mo 
ruhtadandárbu gokčojuvvo. Mearreruđa ja boahtoárvvoštallama 
sáhttá váldit brutto- dahje nettomearrin. Bušeahtas ja 
ekonomiijaplánas lea geavahanekonomiija- ja 
boađusrehkenastinoassi sihke investeren- ja ruhtadanoassi. 
 
Gieldda doaimmas ja ekonomiija dikšumis galgá čuovvut bušeahta." 
 
Jagi 2027 bušeahttaárvalusa rápma lea ráhkaduvvon dán jagi 
bušeahta, bušeahta ollašuvvama ja ovddit jagi 
ruhtadoalloloahpaheami vuođul ja leat váldojuvvon vuhtii 
ovttasdoaibmanráđđádallama meannudeamis hálddahusgottiide 
ásahuvvon seastindoaibmabijut. Maiddái guhkit áigegaskka čuovvun 
lea dahkkon. Plánemis leat váldon vuhtii dat doaibmanuppástusat, 
mat leat dieđus. Vearroboađut ja stáhtaossodagat leat árvvoštallon 
Gielddaid guovddášlihtu (Kuntaliitto) einnostusa ja gieldda 
árvvoštallojuvvon vearroboađuid vuođul. Lea fuopmášahtti, ahte 

einnostusat ja árvvoštallamat dárkkálmuvvet vel bušeahttaárvalusa 
válmmaštallama áigge.  
 
Gieldda bušeahttajahki lea kaleandarjahki. Plánajagit 2028-2029 leat 
ráhkaduvvon jagi 2027 vuođul indeaksabajádusat ja heivvolaš osiin 
doaibmanuppástusat leat váldojuvvon vuhtii. 
 
 
Ráma nannema maŋŋá doaibmasuorggit válmmaštallet iežas 
bušeahttaevttohusa ja dat gieđahallojit lávdegottiin jahkediimmu 
mielde ovdal čakčamánu loahpa. Guovddášhálddahus addá 
doaibmasurggiide velá dárkilut rávvagiid bušeahta ráhkadeapmái ee. 
bargoveahkagoluid oasil. Lávegottiid ákkastallojuvvon 
bušeahttaevttohusat, boađus- ja ruhtadanrehkenastin sihke 
investerenprográmma buktojit gielddaráđđehussii ovdal 
skábmamánu loahpa. Váldostivra galgá nannet jagi 2027 
vearroproseanttaid 17.11.2026 rádjai sihke jagiid  2027-2029 
ekonomiija- ja doaibmaplána 31.12.2026 rádjai. 
 
Guđege doaibmasuorggi bušeahttaárvalusa rápmá jahkái 2027 
ovdanbuktojuvvo čoahkkimis.  
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus nanne doaibmasurggiid  bušeahttaárvalusa ráma 
jahkái 2027. 

 
Čoahkkimis addojuvvon nuppástusevttohus: 
 

Gielddaráđđehus mearrida, ahte doaibmasurggiid bušeahttaárvalusa 
rápma jahkái 2027 buktojuvvo dohkkehanláhkai gielddaráđđehusa 
borgemánu čoahkkimii. 
 

Mearrádus Evttohus dohkkehuvvui. 
   
 

Gr 08.09.2026       
55/02.02.00/2026    
 

 

Áššemeannudeaddji Gielddahoavda Kontio Päivi  
 

Mearrádusevttohus Evttohus addojuvvo čoahkkimis. 
 
Mearrádus Čoahkkimis addon evttohus dohkkehuvvui. 

Ekonomiija- ja bargoveahkahálddahusa oastinbálvalusat 
 

Gr 08.09.2026 § 126    
77/00.04.02/2026    
 

 

Riikkabeaivvit dohkkehii 10.6.2026 evttohusa háhkanlága 
ođasmahttimis. Háhkanlága ođastus (HE 2/2026 vp) bođii fápmui 
geassemánu 18. beaivve 2026. Guovddáš ulbmilat leat ahte buoridit 
smávva ja gaskas tuorra fitnodagaid sajádaga, lasihit gilvvu 
almmolaš háhkamiid oktavuođas, beaktilabbot geavahit vearroruđaid 
ja nannet fuolahussihkarvuođa ja dorvvolašvuođa.  
 
Háhkanlága nuppástus váikkuha gielddaid oktasaš in house-
fitnodagaide. Láhkanuppástus mearkkaša máŋgga gildii viiddes 
ráhkadusorganiseremiid earet eará borramuš- ja ICT-bálvalusain ja 
maiddái ekonomiijahálddahusa ja ovddidanfitnodagaid bálvalusain.  
 
Láhkanuppástus ásaha mearkkašahtti ráddjehusaid dasa, ahte 
almmolaš searvvit sáhttet dahkat njuolggo háhkamiid iežaset 
fitnodagain. Oasussearvvis čanusovttadagas sáhttá boahttevuođas 
oastit almmá gilvalahttima haga dušše, jos skáhpponovttadaga 
eaiggátoassi fitnodagas lea unnimustá 10 proseantta. 
Oamastusgáibádus boahtá fápmui 1.7.2027 ja kritihkalaš sosiála ja 
dearvvasvuođa (sode-) bálvalusaid ja ICT-bálvalusaid oasil 
1.7.2029. Ovdal lága fápmuiboahtima dahkkojuvvon soahpamušat, 
mat eai deavdde eavttuid, galgá cealkit eret soahpamuša nohkat 
maŋimustá 30.6.2027. Kritihkalaš soahpamušain lea vejolaš joatkit 
sirdásanáiggi spiehkastatdiliin 30.6.2030 rádjai, jos áššis 
almmuhuvvo Stáhtakantuvrii 30.9.2026 rádjai. 
 
Ohcejoga gielddas leat guokte čanusovttadaga, maid eaiggátoassi 
lea vuollel 10 proseantta. Nubbi dain lea ekonomiija- ja 
bálkáhálddahusa bálvalusaid buvttadeaddji Sarastia.  
 
Ođđa láhka movttiidahttá márkana buorebut váldit vuhtii fálaldaga 
válmmaštallamis. Rabas vuogi mielde ollašuhtton, nu gohčoduvvon 
EU-šielbmáárvvu badjelmanni fálaldatgilvvu galgá boahttevuođas 
vuolggasajis ođasmahttit, jos gilvvus lea dušše okta fáladeaddji. Jos 
háhkan lea válmmaštallojuvvon márkankártema geavahemiin, gilvvu 
ii dárbbaš ođasmahttit. Márkankártema dahkan lea boahttevuođasge 
eaktodáhtolaš, muhto dasa movttiidahttojuvvo dál viidásabbot. 
 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mearrida, ahte ekonomiija- ja bálkáhálddahusa 
bálvalusaid oastinbálvalusaid oasil geavahuvvo sirdásanáigi 
30.6.2030 rádjai go dan almmuha Stáhtakantuvrii 30.9.2026 rádjai. 



 
 BEAVDEGIRJI 8/2026  37 
 
Gielddaráđđehus § 126 08.09.2026 
 

 

Dáinna vugiin gielda oažžu lasi áiggi ekonomiija- ja bálkáhálddahusa 
bálvalusaid fálaldatgilvvu válmmaštallamii ja márkankártema 
ráhkadeapmái. 
 

Mearrádus Evttohus dohkkehuvvui. 

Pohjois-Lapin Ruoka Oy ossosiid vejolaš háhkan eará lahttogielddain 
 

Gr 08.09.2026 § 127    
150/00.04.02/2025    
 

 

Riikkabeaivvit dohkkehii 10.6.2026 evttohusa háhkanlága 
ođasmahttimis. Háhkanlága ođastus (HE 2/2026 vp) bođii fápmui 
geassemánu 18. beaivve 2026. Guovddáš ulbmilat leat ahte buoridit 
smávva ja gaskas tuorra fitnodagaid sajádaga, lasihit gilvvu 
almmolaš háhkamiid oktavuođas, beaktilabbot geavahit vearroruđaid 
ja nannet fuolahussihkarvuođa ja dorvvolašvuođa.  
 
Háhkanlága nuppástus váikkuha gielddaid oktasaš in house-
fitnodagaide. Láhkanuppástus mearkkaša máŋgga gildii viiddes 
ráhkadusorganiseremiid earet eará borramuš- ja ICT-bálvalusain ja 
maiddái ekonomiijahálddahusa ja ovddidanfitnodagaid bálvalusain.  
 
Láhkanuppástus ásaha mearkkašahtti ráddjehusaid dasa, ahte 
almmolaš searvvit sáhttet dahkat njuolggo háhkamiid iežaset 
fitnodagain. Oasussearvvis čanusovttadagas sáhttá boahttevuođas 
oastit almmá gilvalahttima haga dušše, jos skáhpponovttadaga 
eaiggátoassi fitnodagas lea unnimustá 10 proseantta. 
Oamastusgáibádus boahtá fápmui 1.7.2027 ja kritihkalaš sosiála ja 
dearvvasvuođa (sode-) bálvalusaid ja ICT-bálvalusaid oasil 
1.7.2029. Ovdal lága fápmuiboahtima dahkkojuvvon soahpamušat, 
mat eai deavdde eavttuid, galgá cealkit eret soahpamuša nohkat 
maŋimustá 30.6.2027. 
 
Ohcejoga gielddas lea eaiggátoassi Pohjois-Lapin Ruoka Oy -
nammasaš fitnodagas vuollel 10 % (9,97 %) dahjege 33 osssosa . 
PLR Oy lea dahkan Pohjois-Lapin Ruoka Oy bivdagis čielggadusa 
sierra molssaeavttuin háhkanlága  ođastusas.  
 
Kritihkalaš soahpamušain lea vejolaš joatkit sirdásanáiggi 
spiehkastatdiliin 30.6.2030 rádjai, jos áššis almmuhuvvo 
Stáhtakantuvrii 30.9.2026 rádjai 
 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus mearrida almmuhit sirdásanáigodaga 
geavaheamis Stáhtakantuvrii ja seammás fápmudit gielddahoavdda 
álggahit ráđđádallamiid Pohjois-Lapin Ruoka Oy eará 
lahttogielddaiguin vejolaš oasusvuođu váldima birra nu ahte 
Ohcejoga gieldda eaiggátoassi badjána 10 %:i. 
 

Mearrádus Evttohus dohkkehuvvui. 

Ohcejohnjálmmi skuvlla ja sámelogahaga historjjá ja servodatoahpu lektora 
virgenamahusa rievdadeapmi 
 

Čuvgldg 11.06.2026 § 55  
  
 

Válmmaštalli Laura Arola 
 

Ohcejohnjálmmi skuvlla ja sámelogahaga historjjá ja 
servodatoahpaheaddji virgi lea vuođđooahpahusa virgi, masa gullá 
oahpahus logahagas. Virggis čuovvut vuođđooahpahusa 
bálkáhaddebidjandovddaldaga (3 251,66 Euro/mb) ja 
vuođđooahpahusa oahpahusgeatnegasvuođa (23 jvd). Logahaga 
seamma sullasaš virggis bálkáhaddebidjandovddaldat lea 3 414,19 
Euro/mb ja oahpahusgeatnegasvuohta lea 21 jahkevahkkodiimmu.  
 
Virggis leamašan jo guhkká dilli, ahte virggi oahpahusdiimmuin 
badjel 2/3 oasi lea logahagas. Dán dihtii virgenamahus ii vástit 
bargguid. Ná boahtá leat maiddái boahtteáiggis, go badjeskuvllas 
lea dušše 7 jahkevahkkodiimmu historjá ja servodatoahppa. 
 
Virgehálddašeaddji leat gullan vejolaš virgenamahusa rievdadeamis.  
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Rievdadit Ohcejohnjálmmi skuvlla ja sámelogahaga historjjá ja 
servodatoahpaheaddji virggi, virgenummár 66, Sámelogahaga ja 
Ohcejohnjálmmi skuvlla historjjá ja servodatoahpaheaddji virgin 
1.8.2026 rájes. 
 

Rievdaduvvon mearrádusevttohus 
Čuvgehuslávdegoddi evttoha gielddaráđđehussii ja váldostivrii, ahte 
rievdadit Ohcejohnjálmmi skuvlla ja sámelogahaga historjjá ja 
servodatoahpaheaddji virggi, virgenummir 66, Sámelogahaga ja 
Ohcejohnjálmmi skuvlla historjjá ja servodatoahpaheaddji virgin 
1.8.2026 rájes. 

  
Mearrádus Mearrádus rievdaduvvon mearrádusevttohusa mielde . 
 
 

Gr 08.09.2026       
61/01.01.00.01/2026    
 

 
 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus dohkkeha ja evttoha váldostivrii, ahte rievdadit 
Ohcejohnjálmmi skuvlla ja sámelogahaga historjjá ja 

servodatoahpaheaddji virggi, virgenummir 66, Sámelogahaga ja 
Ohcejohnjálmmi skuvlla historjjá ja servodatoahpaheaddji virgin 
1.8.2026 rájes. 

 
Mearrádus Evttohus dohkkehuvvui. 

Gieldda eallinfámolašvuođa EAKR-projeaktaohcamuša válmmaštallan 
 

Ovbilg 19.08.2026 § 64  
  
 

Válmmaštalli Ovddidanhoavda, Veli-Matti Ruotsalainen 
 

Ohcejoga gielda válmmaštallá vejolaš Eurohpa 
guovloovddidanfoandda (EAKR) projeaktaohcamuša, man ulbmilin 
lea nannet Ohcejoga eallinfámu ja ealáhuseallima ođasmuvvama 
ovddidemiin fitnodagaid gilvonávcca, riikkaidgaskasašvuođa, rájáid 
rasttildeaddji ovttasbarggu sihke guovllu máhtolašvuođa- ja 
ovddidanfierpmádagaid. Vejolaš projeaktaohcamuša galgá guođđit 
15.9.2026 Lappi Lihttui. 
 
Álgosaččat jagiide 2027–2029 (sullii 30 mb) plánejuvvon projeakta 
laktása gieldastrategiija eallinfámu ovddideami deaddočuoggáide.  
Gieldastrategiija hábme projektii strategalaš refereansaráma, muhto 
projeavtta ruhtadanvuloš sisdoallun leat fitnodat-, ealáhus- ja 
guovloovdáneami ovddideaddji doaibmabijut, mat meroštallojit 
sierra. 
 
Projeakta čohkiidivččii njealje (4) bargopakeahtas, mat laktásit nubbi 
nubbái ja dorjot nubbi nuppi: 
 
1. Fitnodagaid gilvonávcca, ovddidanmuttu ovdáneapmi ja daidda 
oktasaš báikkálašbrándda huksen. 
 
2. Norga -oktasašbargu ja Ohcejohka poartan Suoma ja Norgga 
gaskkas. 
 
3. Vásttolaš riikkaidgaskasaš turismma ealáhushutkama ja 
fitnodagaid ovddideapmi. 
 
4. Oahppolágádus-, dutkamuš- ja ovddidanovttasbarggu nannen. 
 
Projeavtta ulbmilat, konkrehtalaš doaibmabijut, boađus- ja 
buvttusindikáhtorat, ovttasbargoguoimmit sihke gollo- ja 
ruhtadanplána dárkkálmahttojit projeaktaohcamuša válmmaštallama 
oktavuođas. Gieldda iešruhtadanossodat čujuhuvvošii álgosaččat 
golmma bušeahttajahkái 2027, 2028 ja 2029. Gieldda 
iešruhtadanossodat lea eanemustá 60 000 euro, mii juohkásivččii 
dán golmma jahkái. 
 
Ovddidan- ja biraslávdegotti gieđahallama maŋŋá 
projeaktaválmmaštallanmearrádus ja gieldda iešruhtadeapmái 
čatnaseapmi dolvojuvvo gielddaráđđehussii mearridanláhkai 
8.9.2026. 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Ovddidan- ja biraslávdegoddi mearrida dohkkehit ovdanbukton 
njeallje bargopakeahta Ohcejoga gieldda vejolaš EAKR-
projeaktaohcamuša joatkkaválmmaštallama vuođđun. 
 
Lávdegoddi fápmuda ovddidanjođiheaddji joatkit projeavtta 
válmmaštallama sihke dárkkálmahttit projeavtta ulbmiliid, 
doaibmabijuid, ovttasbargoguimmiid, boađus- ja buvttusindikáhtoriid 
sihke gollo- ja ruhtadanplána ruhtadeaddji eavttuid ja projeavtta 
válmmaštallamis čađahanvuloš ráđđádallamiid vuođul.  
 
Lávdegoddi evttoha gielddaráđđehussii, ahte gielddaráđđehus 
dohkkeha projeavtta ohcama ja čatnasa projeavtta ollašuhttimii 
dárbbašlaš Ohcejoga gieldda iešruhtadanossodahkii, mii lea 
eanemustá 60 000 euro ja čujuhuvvo projeavtta álgosaš 
ollašuhttináiggi mielde jagiide 2027–2029. 
 
Lávdegoddi evttoha gielddaráđđehussii, ahte ovddidanjođiheaddji 
fápmuduvvo hábmet loahpalaččat ja guođđit Ohcejoga gieldda 
beales projeaktaohcamuša Lappi lihttui 15.9.2026 nohkki EAKR-
ohcamii. 
 

Mearrádus Mearrádusevttohus dohkkehuvvui. 
 
 

Gr 08.09.2026       
69/14.01.00/2026    
 

 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus doarju ahte ohccojuvvo projeaktaruhtadeapmi, 
muhto ii sáhte čatnašuvvat váldostivrra doaibmaválddi meattá 
gieldda iešruhtadanossodahkii. Gielddaráđđehus fápmuda 
ovddidanhoavdda hábmet projeaktaohcamuša Lappi Lihttui ja váldit 
vuhtii projeavtta ovddidan - ja birasdoaibmasuorggi 
bušeahtaárvalusa válmmaštallamis. 
 
 

Mearrádus Evttohus dohkkehuvvui. 

Asunto Oy Rievanradnu lanjadaga vuovdin 
 

Gr 28.01.2026 § 16  
  

 

Ohcejoga gielda oamasta Asunto Oy Rievanradnu nammasaš 
visteoasussearvvis 47 m2 lanjadaga, mas lea 2 h+ kk+ s. Juohke 
lanjadagas lea dan lassin galbma rádju 5-6,5 m2. Ássanviesu 
čujuhus lea Ringi 6. Ássanviessu leamašan láigohuvvon gieldda 
bargiide guhkesáigge láigoheamis.  
 
Go váldá vuhtii gieldda ekonomalaš dili, lea jierpmálaš figgat 
realiseret gildii vealtameahttun giddodagaid, biergasiid ja dál dán 
vistti.  
 

Áššemeannudeaddji Gielddahoavda Kontio Päivi  
 

Mearrádusevttous Gielddaráđđehus mearrida, ahte Asunto Oy Rievanradnu oasusvisttit 
vuvdojuvvojit Gielddaráđđehus fápmuda ovddidan- ja biraslávdegotti 
válmmaštallat oasusvisttiid vuovdima ja bivdit opmodatsoabadallis 
árvvoštallama oasusvisttiid árvvus. Oasusvisttiid hatti meroštallamis 
vuođđun geavahuvvo haddi, man opmodatsoabadalli meroštallá. 
Oasusvisttit vuvdojuvvojit rabas gávpin ja dárbbu mielde 
geavahuvvo opmodatsoabadalli. 
 

Mearrádus Evttohus dohkkehuvvui. 
 
 

Gr 08.09.2026       
9/10.04.00/2026    
 

 

Lanjadat lea vuovdinláhkai Etuovi.com -bálvalusas ja fálaldatáigi 
nohká 31.8.2026. 
 

Áššemeannudeaddji Gielddahoavda Kontio Päivi  
 

Mearrádusevttohus Evttohus addojuvvo čoahkkimis. 
 

Čoahkkimis addon evttohus: 
Gielddaráđđehus merke diehtun boahtán fálaldagaid 2 st. 
Gielddaráđđehus dohkkeha alimus fálaldaga 37.000 euro, man 
lassin oasti váldá badjelasas lanjadaga fitnodatloatnaoasi. 
Gielddaráđđehus fápmudahttá gielddahoavdda ráđđádallat ja 
vuollaičállit oasusgávppi dáid eavttuiguin. 
 

Mearrádus Čoahkkimis addon evttohus dohkkehuvvui. 

Eanasadjehaddema dárkkisteapmi 
 

Ovbilg 28.05.2026 § 51  
  
 

Válmmaštalli Ovddidanhoavda, Veli-Matti Ruotsalainen 
 

Váldostivra § 48 30.09.2024 lea mearridan eanahaddema 
prinsihpain. Vai eanagávpi/viessosadjegávpi vuolggášii buorebut 
johtui, de livččii buorre viiddidit haddenprinsihpaid guoskat maiddái 
eará eanavuovdima gávppašanvugiid go dušše árbevirolaš 
eanavuovdima. Gielddas leat boahtán ovdan vuovdit muhtin 
viessosajiid omd. almmolaš čuorvvasgávppi bokte.  
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Ovddidan- ja biraslávdegoddi evttoha gielddaráđđehussii ja ain 
váldostivrii, ahte mearrádussii § 48 30.9.2024 lasihuvvo, ahte " 
gielddaráđđehus sáhttá dáhpáhusa mielde dohkkehit eatnama 
vuovdima maiddái eará almmolaš gávppašemiin go árbevirolaš 
viessosaji vuovdimiin, omd. almmolaš čuorvvasgávpin." 
 

Mearrádus Oskari Kontio máhcai čoahkkimii dán paragráfa gieđahallama áigge 
dmu 14:15. Uula Tapiola evttohii, ahte viessosajit mat rádjašuvvet 
čázádagaide daid obbahaddi bajiduvvo 20%:in. Niila Laiti ja Sammol 
Lukkari guottiheaigga Uula Tapiola evttohusa. Niila Laiti evttohii, 
ahte jos gielddaráđđehus sáhttá guđege dáhpáhusa mielde 
dohkkehit eatnama vuovdima maiddái eará almmolaš gávppašemiin 
go árbevirolaš viessosaji vuovdimiin, omd. almmolaš 
čuorvvasgávpiin, de dalle čuorvvasgávppin vuvdojuvvon 
viessosajiide galget gávpeeavttut maid gieđahallot dáhpáhusa 
mielde. Uula Tapiola ja Sammol Lukkari guottiheaigga Niila Laiti 
evttohusa. 
 
Mearrádusevttohus dohkkehuvvui ovddabealde namuhuvvon 
lasáhusaiguin. 

 
 

Gr 08.06.2026 § 96  
  
 

 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus dohkkeha ja evttoha ain váldostivrii dohkkeheami 
várás, ahte váldostivrra mearrádussii 30.9.2024 § 48 Ohcejoga 
sajádatlávvaguovllu eatnama vuovdima ja láigoheami 

haddenprinsihpat lasihuvvo, ahte ”gielddaráđđehus sáhttá 
dáhpáhusa mielde dohkkehit eatnama vuovdima maiddái eará 
almmolaš gávppiin go árbevirolaš viessosaji vuovdimiin, omd. 
almmolaš čuorvvasgávpin. Viessosajit mat vuvdojit čuorvvasgávpin, 
galgá maid gávppeeavttuid gieđahallat dáhpáhusa mielde. 
Viessosajit mat rádjašuvvet čázádagaide, daid obbahaddi bajiduvvo 
20%:in". 
 

Mearrádus Vesa Länsman evttohii, ahte ášši máhcahuvvo válmmaštallamii ja 
dárkkálmahttit osiid, maid sáhttá dulkot rahpasit. Ságadoalli guottihii 
Vesa Länsman evttohusa. Evttohusat dohkkehuvvojedje 
ovttamielalaččat. 
 
Boddu dmu. 19.10-19.15. Bottu maŋŋá ságadoalli gávnnahii, ahte 
čoahkkimis leat mielde seamma olbmot go álgosaš 
nammačuorvumis. 

 
 

Ovbilg 19.08.2026 § 59  
  
 

Válmmaštalli Ovddidanhoavda, Veli-Matti Ruotsalainen 
 

Váldostivra dohkkehii 30.9.2024 § 48 Ohcejoga sajádatlávvejuvvon 
guovllu eatnama vuovdima ja láigoheami haddenprinsihpaid. 
Mearrádusa mielde ovdamearkka dihte dálloviessosajiid haddi lea 
2,90 Euro/m² ja eará viessosadjetiippaid hattit mearrašuvvet 
geavahanulbmila ja huksenvuoigatvuođa vuođul. Jahkeláigu lea 6 
proseantta viessosaji vuovdinhattis ja dat čadnojuvvo 
birgengolloindeksii.  
 
Ovddidan- ja biraslávdegoddi gieđahalai 28.5.2026 § 51 
haddenprinsihpaid dievasmahttima nu, ahte gielda sáhtášii luohpadit 
ovttaskas viessosajiid maid eará almmolaš vuovdinmeannudeami, 
nugomat almmolaš čuorvvasgávppi, bokte. Lávdegoddi lasihii 
evttohussii maiddái dan, ahte čuorvvasgávppiin vuovdinláhkai 
viessosajiid gávpeeavttut gieđahallojit dáhpáhusa mielde ja 
čázádahkii rádjašuvvi viessosajiid olleshaddi bajiduvvo 20 
proseanttain. Gielddaráđđehus gieđahalai ášši 8.6.2026 § 96 ja 
máhcahii dan ovttamielalaččat ođđasit válmmaštallamii tulkonvuloš 
čuoggáid dárkkálmahttima várás.  
 
Eanapolitihkalaš prográmma dahká vejolažžan juo avádat-, guovlo- 
ja viessosadjeguovdasaš haddema. Prográmmas máinnašuvvo 
viessosaji hatti bajideaddji dahkkin earet eará sajádat gáttis sihke 
eahpedábálaš oainnus dahje eanadat. Nappo čázádahkii rádjašuvvi 



 
 BEAVDEGIRJI 8/2026  46 
 
Ovddidan- ja biraslávdegoddi § 51 28.05.2026 
Gielddaráđđehus § 96 08.06.2026 
Ovddidan- ja biraslávdegoddi § 59 19.08.2026 
Gielddaráđđehus § 131 08.09.2026 
 

 

viessosaji alladut haddi ii leat ruossalasas eanapolitihkalaš 
prográmmain. 
 
Hálddahusnjuolggadusa 66 § mielde gieldda opmodaga 
luohpadeamis ja láigoheamis mearrida gielddaráđđehus váldostivrra 
dohkkehan vuođustusaid mielde, ja gielddaráđđehus sáhttá sirdit 
doaibmaválddis ovddosguvlui. Almmolaš čuorvvasgávppi dahje eará 
fálaldatmeannudeami geavaheami sáhttá nappo lasihit váldostivrra 
nannen oppalaš hadden- ja luohpadanprinsihpaide ja guođđit 
ovttaskas meannudeami álgui bidjama gielddaráđđehusa 
guorahallama vuollái. 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Ovddidan- ja biraslávdegoddi mearrida evttohit gielddaráđđehussii ja 
ain váldostivrii, ahte váldostivrra 30.9.2024 § 48 dohkkehan 
Ohcejoga sajádatlávvejuvvon guovllu eatnama vuovdima ja 
láigoheami haddenprinsihpat dárkkálmahttojit čuovvovaš vuogi 
mielde.  
 
Gielddaráđđehus sáhttá dáhpáhusa mielde mearridit ovttaskas 
viessosaji dahje viessosaji joavkku luobaheami almmolaš 
fálaldatgilvvu, čuorvvasgávppi, elektrovnnalaš vuogádaga 
geavahemiin dahje eará rabas ja bealehis vugiin. 
 
Luobaheami unnimushaddi dahje eará hatti mearrašuvvanágga ja 
guovddáš gávppašaneavttut mearriduvvojit ovdal meannudeami 
álggaheami. 
 
Čázádahkii rádjašuvvi viessosaji fámus leahkki haddenprinsihpaid 
mielde olleshaddi bajiduvvo 20 proseanttain. Čázádahkii rádjašuvvi 
viessosajiin oaivvilduvvo viessosadji, man giddodatrádjá rádjašuvvá 
čáhcegáddái. 
 

Mearrádus Mearrádusevttohus dohkkehuvvui. 
 
 

Gr 08.09.2026       
15/10.00.00/2024    
 

 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus dohkkeha ja evttoha váldostivrii, ahte váldostivrra 
30.9.2024 § 48 dohkkehan Ohcejoga sajádatlávvejuvvon guovllu 
eatnama vuovdima ja láigoheami haddenprinsihpat lasihuvvojit 
ovddidan- ja biraslávdegotti evttohusa mielde. 



 
 BEAVDEGIRJI 8/2026  47 
 
Ovddidan- ja biraslávdegoddi § 51 28.05.2026 
Gielddaráđđehus § 96 08.06.2026 
Ovddidan- ja biraslávdegoddi § 59 19.08.2026 
Gielddaráđđehus § 131 08.09.2026 
 

 

 
Gielddaráđđehus sáhttá dáhpáhusa mielde mearridit ovttaskas 
viessosaji dahje viessosaji joavkku luobaheami almmolaš 
fálaldatgilvvu, čuorvvasgávppi, elektrovnnalaš vuogádaga 
geavahemiin dahje eará rabas ja bealehis vugiin. 
 
Luobaheami unnimushaddi dahje eará hatti mearrašuvvanágga ja 
guovddáš gávppašaneavttut mearriduvvojit ovdal meannudeami 
álggaheami. 
 
Čázádahkii rádjašuvvi viessosaji fámus leahkki haddenprinsihpaid 
mielde olleshaddi bajiduvvo 20 proseanttain. Čázádahkii rádjašuvvi 
viessosajiin oaivvilduvvo viessosadji, man giddodatrádjá rádjašuvvá 
čáhcegáddái. 
 

Mearrádus Evttohus dohkkehuvvui. 

Ohcejoga gieldda viessosajiid vuovdineavttut 
 

Ovbilg 28.05.2026 § 50  
  
 

Válmmaštalli Ovddidanhoavda, Veli-Matti Ruotsalainen 
 

Ohcejoga gielddas lea gárvvásmuvvan Gáregasnjárgga gillái ja 
Ohcejoga girkosiidii sajádatlávva. Dán ráhkaduvvon sajádatlávvii 
leat lávvejuvvon Ohcejoga gieldda oamastan viessosajit. Oassi dáin 
gieldda guoros viessosajiin leat buorre huksenbáikkis, ja dáid 
viessosajiid várrema ja oastima leat olbmot diđoštallan gielddas. 
Viessosajit leat AP = ássansmávvaviesuid koartilguovllut , AO = 
sierrasmávvaviesuid koartilguovllut, AL = Ássan-, ealáhus- ja 
doaimmahatvisttiid koartilguovlu ja AR = Ráidodáluid ja eará 
laktojuvvon ássanvisttiid koartilguovllut. Gieldda friddja viessosajiin 
eai leat vel ráhkaduvvon čielga rávvagat gielddalaččaide ja earáide 
friddja huksensajiin beroštuvvan olbmuide. 
Huksengeatnegasvuođasge ii leat linnjejuvvon sierra. 
 

Sihkkarastin dihte ahte viessosajit láigohuvvojit ja vuvdojuvvojit 
čađačuovgi vuogi mielde boahtteáiggis, de ferte áššis dahkat 
formálalaš mearrádusa. Sajádatlávvejuvvon guovllu viessosajiid 
várren dáhpáhuvvá "jođánortnetvuoru" mielde, várrenáigi lea 
jahkebeali ja várrenmáksu lea bealli (1/2) gustojeaddji jahkeláiggus. 
Jos seamma viessosajis leat beroštuvvan guokte dahje eanet eará 
oasti, de ferte čađahit vuorbádeami oastiid gaskka. 
 
Dasa lassin Anára gielddas leat ánus čuovvovaš eavttut, mat livčče 
heiveheamis maiddái Ohcejoga gildii: 
1. huksengeatnegasvuohta guoská buot gieldda addin viessosajiid 
2. huksengeatnegasvuohta álgá go láigo- dahje oastinsoahpamuš 
lea vuolláičállon. 
3. huksengeatnegasvuohta lea 80 k-m² bearašviessoeanasajiin, das 
galgá leat unnimusat okta viessu váldoatnui. 
4. huksengáibádus lea eará gieldda addin viessosajiin 50 % 
sajádatlávvaguovllus, oktan unnimusat váldoatnui heivvolaš visttiin 
5. huksen galgá álggahuvvot 2 jagis siste luobahanáššegirjji 
vuolláičállimis ja huksen gearggahuvvot huksenlobi fámus orrun 
áiggis. 
6. huksekeahtes huksensaji luobaheami várás galgá leat gieldda 
miehtan. 
7. oastis lea vuoigatvuođa vuovdit viessosaji ruovttoluotta gildii 
álgovuolggalaš gávppašanhattiin indeaksaváikkuhusaid haga 

geatnegahttináiggis. Eará šaddan golut eai buhtaduvvo (láigun, 
vearut jed.) 
8. soahpamušsáhkku lea duppalaston gávpehaddi. 
  
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Ovddidan- ja biraslávdegoddi evttoha gielddaráđđehussii 
dohkkeheami várás Ohcejoga gieldda eanasajiid vuovdima 
vuovdineavttut čuovvovaččat: 
 
Sajádatlávvejuvvon guovllu eanasajiid várren dáhpáhuvvá " 
jođánortnetvuoru " mielde, várrenáigi lea beannot jagi ja 
várrenmáksu lea bealli (1/2) gustojeaddji jahkeláiggus. Jos leat 
guokte dahje eanet oasti geain lea beroštupmi seamma 
viessosadjái, de ferte vuorbádeami čađahit oastiid gaskka. 
 
Dasa lassin čuovvovaš eavttut váldojuvvojit atnui Ohcejoga gielddas: 
1. huksengeatnegasvuohta guoská buot gieldda addin viessosajiid. 
2. Huksengeatnegasvuohta álgá go láigo- dahje oastinsoahpamuš 
lea vuolláičállon. 
3. huksengeatnegasvuohta bearašviessoeanasajiin lea 80 km², ja 
das galgá leat unnimusat okta visti váldoatnui. 
4. eará gieldda addin viessosajiin 50 % sajádatlávvaguovllus, mas 
lea unnimusat okta visti váldoatnui.  
5. huksen galgá álggahuvvot 2 jagi siste go luobahanáššegirji lea 
vuolláičállon ja huksen gearggahuvvot huksenlobi fámus orrun áiggis 
6. Huksekeahtes huksensaji luobaheapmái galgá viidásabbot leat 
gieldda miehtan ja huksensaji huksengeatnegasvuohta bissu ođđa 
eaiggádis álgovuolggalaš áigeplána mielde. 
7. oastis lea vuoigatvuohta vuovdit viessosaji ruovttoluotta gildii 
álgovuolggalaš gávppašanhattiin indeaksaváikkuhusaid haga 
geatnegahttináiggis. Eará šaddan golut eai buhttejuvvo (laigen, 
vearut jed.) 
8. soahpamušsáhkku lea duppal gávpehaddi 
 

Mearrádus Mearrádusevttohus dohkkehuvvui. 
 
 

Gr 08.06.2026 § 95  
  

 

Áššemeannudeaddji Gielddahoavda Kontio Päivi  
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai Ohcejoga gieldda viessosaji vuovdineavttuid ná: 

Sajádatlávvejuvvon guovllu eanasajiid várren dáhpáhuvvá " 
jođánortnetvuoru " mielde, várrenáigi lea beannot jagi ja 
várrenmáksu lea bealli (1/2) gustojeaddji jahkeláiggus. Jos leat 
guokte dahje eanet oasti geain lea beroštupmi seamma 
viessosadjái, de ferte vuorbádeami čađahit oastiid gaskka. 
 
Huksengeatnegasvuohta álgá go láigo- dahje oastinsoahpamuš lea 
vuolláičállon. 
3. huksengeatnegasvuohta bearašviessoeanasajiin lea 80 km², ja 
das galgá leat unnimusat okta visti váldoatnui. 
4. eará gieldda addin viessosajiin 50 % sajádatlávvaguovllus, mas 
lea unnimusat okta visti váldoatnui.  
5. huksen galgá álggahuvvot 2 jagi siste go luobahanáššegirji lea 
vuolláičállon ja huksen gearggahuvvot huksenlobi fámus orrun áiggis 
6. Huksekeahtes huksensaji luobaheapmái galgá viidásabbot leat 
gieldda miehtan ja huksensaji huksengeatnegasvuohta bissu ođđa 
eaiggádis álgovuolggalaš áigeplána mielde..7. oastis lea 
vuoigatvuohta vuovdit viessosaji ruovttoluotta gildii álgovuolggalaš 
gávppašanhattiin indeaksaváikkuhusaid haga geatnegahttináiggis. 
Eará šaddan golut eai buhttejuvvo (laigen, vearut jed.) 
8. soahpamušsáhkku lea duppal gávpehaddi 
 

Mearrádus Evttohus dohkkehuvvui. 
 
 

Váld 17.06.2026  
  
 

   
Mearrádusevttohus Váldostivra dohkkeha Ohcejoga gieldda viessosadjegávppi 

vuovdineavttuid ná: 
 
Sajádatlávvejuvvon guovllu eanasajiid várren dáhpáhuvvá " 
jođánortnetvuoru " mielde, várrenáigi lea beannot jagi ja 
várrenmáksu lea bealli (1/2) gustojeaddji jahkeláiggus. Jos leat 
guokte dahje eanet oasti geain lea beroštupmi seamma 
viessosadjái, de ferte vuorbádeami čađahit oastiid gaskka. 
 
Huksengeatnegasvuohta álgá go láigo- dahje oastinsoahpamuš lea 
vuolláičállon. 
3. huksengeatnegasvuohta bearašviessoeanasajiin lea 80 km², ja 
das galgá leat unnimusat okta visti váldoatnui. 
4. eará gieldda addin viessosajiin 50 % sajádatlávvaguovllus, mas 
lea unnimusat okta visti váldoatnui.  
5. huksen galgá álggahuvvot 2 jagi siste go luobahanáššegirji lea 

vuolláičállon ja huksen gearggahuvvot huksenlobi fámus orrun áiggis 
6. Huksekeahtes huksensaji luobaheapmái galgá viidásabbot leat 
gieldda miehtan ja huksensaji huksengeatnegasvuohta bissu ođđa 
eaiggádis álgovuolggalaš áigeplána mielde..7. oastis lea 
vuoigatvuohta vuovdit viessosaji ruovttoluotta gildii álgovuolggalaš 
gávppašanhattiin indeaksaváikkuhusaid haga geatnegahttináiggis. 
Eará šaddan golut eai buhttejuvvo (laigen, vearut jed.) 
8. soahpamušsáhkku lea duppal gávpehaddi 
 

Mearrádus Väinö Guttorm evttohii, ahte ášši máhcahuvvo válmmaštallamii. 
Eandalii evttohusa čuoggáid 7 ja 8 galgá čielggasmahttit. Vesa 
Länsman ja Sammol Lukkari guottiheigga Väinö Guttorm evttohusa. 
Váldostivra dohkkehii evttohusa ovttajienalaččat. 

 
 

Ovbilg 19.08.2026 § 60  
  
 

Válmmaštalli Ovddidanhoavda, Veli-Matti Ruotsalainen 
 

Ovddidan- ja biraslávdegoddi gieđahalai 28.5.2026 § 50 Ohcejoga 
gieldda viessosajiid vuovdineavttuid. Evttohusas meroštallojedje 
viessosajiid várrema, huksengeatnegasvuođa, huksema 
mearreáiggi, huksekeahtes huksensaji ovddosguvlui luohpadeami, 
viessosaji ruovttoluottaluohpadeami sihke soahpamušsáhku guoski 
eavttut. 
 
Gielddaráđđehus dohkkehii evttohusa 8.6.2026 § 95 ja evttohii dan 
ain váldostivrii dohkkehanláhkai. Váldostivra gieđahalai ášši 
17.6.2026 § 19 ja máhcahii dan ovttamielalaččat ođđasit 
válmmaštallamii. Máhcahanmearrádusa mielde erenomážit 
evttohusa čuoggáid 7 ja 8 berrii čielggasmahttit. Čuoggát guske 
huksekeahtes viessosaji ruovttoluottaluohpadeami gildii sihke 
soahpamušsáhku, mii mearriduvvo huksengeatnegasvuođa 
healbadeamis. 
 
Ášši ođđasit válmmaštallan lea gieldda viessosadjeluohpadeami 
ollesproseassas seammás fuomášuvvon viidásut dárbu 
čielggasmahttit ohcama, várrema, láigoheami ja vuovdima geavadiid 
sihke oktiiheivehit daid gieldda eanapolitihkalaš prográmmain, 
haddenmearrádusaiguin ja hálddahusnjuolggadusain. 
 
Eanapolitihkalaš prográmmas huksengeatnegasvuohta lea 
meroštallon golmma jahkái ja viessosaji várrenáigi guovtti jahkái. 
Prográmmas gávnnahuvvo maid, ahte gielda sáhttá bearrat 
soahpamušsáhku huksengeatnegasvuođa healbadeamis, muhto 

soahpamušsáhku eanemusmeari guoski girjen lea báhcán áššegirjjis 
eret. Váldostivra lea maŋŋelis 30.9.2024 § 48 mearridan guovtti jagi 
huksengeatnegasvuođas. 
 
Dáid ruossalasvuođaid geažil oppa viessosadjeluohpadanproseassa 
rávvagiid lea buorre válmmaštallat sierra ollisvuohtan. Dál goit 
čovdojuvvojit váldostivrra máhcahanmearrádusa mieldásaš čuoggát, 
mat gusket viessosaji ruovttoluottaluohpadeami ja soahpamušsáhku. 
 

Áššemeannudeaddji Ovddidanhoavda, Ruotsalainen Veli-Matti 
 

Mearrádusevttohus Ovddidan- ja biraslávdegoddi mearrida evttohit gielddaráđđehussii ja 
ain váldostivrii, ahte Ohcejoga gieldda viessosajiid vuovdineavttuid 
čuoggát 7 ja 8 dárkkálmahttojit ná: 
 
7. Huksekeahtes viessosaji ruovttoluottaluohpadeapmi Viessosaji 
oasti sáhttá huksengeatnegasvuođa fámusorrunáigge fállat 
huksekeahtes viessosaji ruovttoluotta gildii. Gielddas ii leat 
geatnegasvuohta oastit viessosaji ruovttoluotta. 
 
Jos gielda mearrida viessosaji ruovttoluottaoastimis, 
ruovttoluottaoastinhaddi lea eanemustá álgosaš gávpehaddi almmá 
indeaksabajádusa. Oastái eai buhttejuvvo gávppis, ruhtadeamis, 
laigumis, vearuin, plánemis, laktagiin dahje eará doaibmabijuin 
šaddan golut. Ruovttoluottaoastimis mearrida 
hálddahusnjuolggadusas meroštallon doaibmaválddálaš eiseváldi. 
 
8. Soahpamušsáhkku Jos viessosaji oasti healbada 
huksengeatnegasvuođa almmá gieldda dohkkehan lasseáiggi dahje 
luohpada huksekeahtes viessosaji ovddosguvlui almmá gieldda 
miehtama, gielddas lea vuoigatvuohta bearrat oastis 
soahpamušsáhku. 
 
Soahpamušsáhku mearri lea viessosaji álgosaš gávpehaddi. Ovdal 
soahpamušsáhku mearrideami oastái várrejuvvo vejolašvuohta addit 
čielggadusa healbadeamis. Soahpamušsáhku máksin ii luoitte oasti 
huksen geatnegasvuođas. 
 
Lassin lávdegoddi mearrida geatnegahttit ovddidanjođiheaddji 
válmmaštallat sierra, čielga ja oktageardánis málle sihke rávvagiid 
Ohcejoga gieldda viessosajiid oppa luohpadanproseassas. 
Válmmaštallamis galgá oktiiheivehit uhcimustá gieldda 
eanapolitihkalaš prográmma, fámus orru viessosajiid 
haddenmearrádusaid, hálddahusnjuolggadusa sihke viessosajiid 
ohcama, várrema, láigoheami, vuovdima ja huksengeatnegasvuođa 
čuovvuma guoski geavadiid. 

Ášši buktojuvvo maŋŋelis sierra doaibmaorgánaid gieđahallamii. 
 

Mearrádus Vuokko Tieva-Niittyvuopio lei eret dán paragráfa gieđahallama áigge 
dmu 17:00-17:03 
 
Uula Tapiola evttohii, ahte lávdegoddi vuođđuda ášši várás 
bargojoavkku. Pirjo Kontinen guottihii Uula Tapiola evttohusa. 
Bargojovkui nammadedje čoahkkimii oassálastán lahtuid Sammol 
Lukkari, Uula Tapiola, Mika Koskenniemi ja Pirjo Konttinen. Vuosttas 
bargojoavkku čoahkkima bovde čoahkkái bargojoavkku 
áššemeannudeaddjin doaibmi ovddidanjođiheaddji Veli-Matti 
Ruotsalainen 
 
Mearrádusevttohus dohkkehuvvui lávdegotti lasáhusain. 

 
 

Gr 08.09.2026       
15/10.00.00/2024    
 

 

Áššemeannudeaddji Gielddahoavda Kontio Päivi  
 
Mearrádusevttohus Gielddaráđđehus evttoha váldostivrii ahte 
Ohcejoga gieldda sajádatlávvejuvvon guovllu eanasajii várren 
dáhpáhuvvá čuovvovaš eavttuiguin: 
  
Sajádatlávvejuvvon guovllu eanasajiid várren dáhpáhuvvá " 
jođánortnetvuoru " mielde, várrenáigi lea beannot jagi ja 
várrenmáksu lea bealli (1/2) gustojeaddji jahkeláiggus. Jos leat 
guokte dahje eanet oasti geain lea beroštupmi seamma 
viessosadjái, de ferte vuorbádeami čađahit oastiid gaskka.   
 
Lassin čuovvovaš eavttut váldojit atnui Ohcejoga gielddas: 
1. Huksengeatnegasvuohta guoská huksengeatnegasvuohta guoská 
buot gieldda addin viessosajiid.. 
2. huksengeatnegasvuohta álgá go láigo- dahje oastinsoahpamuš 
lea vuolláičállon. 
3. huksengeatnegasvuohta lea 80 k-m² bearašviessoeanasajiin, das 
galgá leat unnimusat okta viessu váldoatnui. 
4. huksengáibádus lea eará gieldda addin viessosajiin 50 % 
sajádatlávvaguovllus, oktan unnimusat váldoatnui heivvolaš visttiin.  
5. huksen galgá álggahuvvot 2 jagi siste go luobahanáššegirji lea 
vuolláičállon ja huksen gearggahuvvot huksenlobi fámus orrun áiggis 
6. huksekeahtes huksensaji luobaheami várás galgá leat gieldda 
miehtan ja huksensaji huksengeatnegasvuohta seailu huksensaji 

ođđa hálddašeaddjis álgovuolggalaš áigeplána mielde. 
7. Huksekeahtes viessosaji ruovttoluottaluohpadeapmi Viessosaji 
oasti sáhttá huksengeatnegasvuođa fámusorrunáigge fállat 
huksekeahtes viessosaji ruovttoluotta gildii. Gielddas ii leat 
geatnegasvuohta oastit viessosaji ruovttoluotta. Jos gielda mearrida 
viessosaji ruovttoluottaoastimis, ruovttoluottaoastinhaddi lea 
eanemustá álgosaš gávpehaddi almmá indeaksabajádusa. Oastái 
eai buhttejuvvo gávppis, ruhtadeamis, laigumis, vearuin, plánemis, 
laktagiin dahje eará doaibmabijuin šaddan golut. 
Ruovttoluottaoastimis mearrida hálddahusnjuolggadusas 
meroštallon doaibmaválddálaš eiseváldi. 
8. Soahpamušsáhkku  
Jos viessosaji oasti healbada huksengeatnegasvuođa almmá 
gieldda dohkkehan lasseáiggi dahje luohpada huksekeahtes 
viessosaji ovddosguvlui almmá gieldda miehtama, gielddas lea 
vuoigatvuohta bearrat oastis soahpamušsáhku.  Soahpamušsáhku 
mearri lea viessosaji álgosaš gávpehaddi. Ovdal soahpamušsáhku 
mearrideami oastái várrejuvvo vejolašvuohta addit čielggadusa 
healbadeamis. Soahpamušsáhku máksin ii luoitte oasti huksen 
geatnegasvuođas. 
 
Dasa lassin gielddaráđđehus mearrida nammadit guokte 
ovddasteaddji Ovddidan- ja biraslávdegotti vuođđudan bargojovkui 

Mearrádus Evttohus dohkkehuvvui. 
 
Pirjo Konttinen evttohii, ahte Väinö Guttorm nammaduvvo 
bargojoavkku lahttun. Ságadoalli evttohii, ahte Mika Aikio 
nammaduvvo bargojoavkku lahttun. Evttohusaid dohkkehedje 
ovttajienalaččat. 

Doaibmaorgánaid mearrádusat 
  

Gr 08.09.2026 § 133    
      
 

Lávdegottiid beavdegirjjit galget doaimmahuvvot gielddahovdii 
ja gielddaráđđehusa ja lávdegottiid ságadoalliide njealji beaivvi 
geažes beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid ja iežas virgehálddašeaddjiid 
mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgehálddašeaddji. 
Váldinvuoigatvuođa galgá geavahit maŋimustá 
njulgengáibádusáiggi siste. Go gielddaráđđehus váldá beali 
váldinvuoigatvuođa geavaheapmái, merkejuvvojit dasa 
doaimmahuvvon beavdegirjjit diehtun ja seammás 
mearriduvvo, ahte váldinvuoigatvuohta ii geavahuvvo 
beavdegirjjiid sisdollui gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget 
leat lahtuid geavahusas gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnin láhkai 
čoahkkinbáikkis: Ovddidan- ja biraslávdegoddi 19.8.2026 ja  
Čuvgehuslávdegoddi 11.6.2026 ja 3.9.2026 

 
Mearrádusevttohus Gielddaráđđehus merke diehtun doaibmaorgánaid 

mearrádusaid ja gávnnaha, ahte GieldaL 92 § 
váldinvuoigatvuohta ii leat geavahuvvon. 

 

 
Mearrádus  Evttohus dohkkehuvvui. 

Áššit diehtun 
  

Gr 08.09.2026 § 134    
      
 
Mearrádusevttohus Gielddaráđđehus merke diehtun čuovvovaš áššebáhpáriid: 
 
Lappi buresveadjinguovlu 
 - Guovllustivrra čoahkkindieđáhus 1.6.2026, guovllustivra 

evttoha guovlluváldostivrii : čavgejuvvon ekonomiijaplána sihke 
ávžžuhusa ruhtaministeriijai 

 - Guovllustivra 22.6.2026 čoahkkindieđáhus  
 Dieđáhus: Lappi buresveadjinguovlu gárttai stártet 170 

miljovnna euro noađđi sealggis 
 - Guovllustivra 10.8.2026 čoahkkindieđáhus  
 - Guovllustivra 24.8.2026 čoahkkindieđáhus  
 
Lappi lihttu Stivra 18.6.2026 beavdegirji 
 Stivra 19.8.2026 beavdegirji 
 
Ohcejoga gielda -Virgehálddašeaddjimearrádus 27.8.2026, 

bargosuodjalusáittardeaddji molsašuvvan 
 
Mearrádus Merkejuvvui diehtun. 

Nuppástusohcanráva guoská paragráfaid: § 108, § 109, § 110, § 111, § 112, § 115, § 116, § 

NUPPÁSTUSOHCANGIELDDUS 
  

Dán mearrádusas ii oaččo dahkat vuigengáibádusa iige gielddaváidaga, dasgo 
mearrádus guoská  

• gieldalága 136 § mielde dušše válmmaštallama dahje ollašuhttima  

• bargo- dahje virgeeaktosoahpamuša dulkoma, heiveheami  

• bargojođihan- ja bearráigeahččanvuoigatvuođa geavaheami  

Nuppástusohcanráva guoská paragráfaid:: § 113, § 118, § 119, § 123, § 124, § 125, § 126, § 
127, § 129, § 130 

 
VUIGENGÁIBÁDUSRÁVVAGAT  
  

Mearrádussii duhtameahttun olmmoš sáhttá dahkat čálalaččat 
vuigengáibádusa. Mearrádussii ii oaččo ohcat nuppástusa 
duopmostullui váidimiin.  

  
Vuigengáibádusvuoigatvuohta  

Vuigengáibádusa oažžu dahkat:  
  

• dat, geasa mearrádus lea čujuhuvvon dahje gean 

vuoigatvuhtii, geatnegasvuhtii dahje ovdui mearrádus njuolga 

váikkuha (áššáiosolaš), ja lassin  

  
• gieldda lahttu.  

  
Vuigengáibádusáigi  

Vuigengáibádusa galgá dahkat 14 beaivve geažes das, go lea ožžon 
mearrádusa diehtun.   
  
Vuigengáibádusa galgá doaimmahit Ohcejoga gieldda girjenkantuvrii 
mearreáiggi maŋimuš beaivve ovdal girjenkantuvrra giddaneami.   
  
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža (7) beaivve geažes das, go mearrádusa 
guoskevaš beavdegirjeválddus lea sáddejuvvon  Go geavahuvvo 
dábálaš elektrovnnalaš diehtunaddin, de gehččojuvvo, ahte 
áššáiosolaš lea ožžon mearrádusas dieđu, jos ii eará čájehuvvo, 
goalmmát beaivve dieđu sáddemis.   
  
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamaš oaidninláhkai 
almmolaš diehtofierpmis.   
  
Diehtunoažžunbeaivi ii lohkkojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje mihcamárruohtta 
dahje árgalávvardat, de vuigengáibádusa oažžu dahkat vuosttas 
árgabeaivve dan maŋŋá.   
  

Vuigengáibáduseiseváldi  
Eiseváldi, geasa vuigengáibádus dahkkojuvvo, lea Ohcejoga -- 
  
Girjenkantuvrra oktavuohtadieđut:  
  
Boastačujuhus: PL 41, 99981 OHCEJOHKA  
Uksačujuhus: Luossa 1 a 99980 Ohcejohka  
E-boasta: kunnanvirasto@utsjoki.fi  
Telefonnummir: +358 40 188 6111  
  
Girjenkantuvra lea rabas vuossárggas bearjadahkii dmu 9.00 - 15.00.  
  

mailto:kunnanvirasto@utsjoki.fi

Vuigengáibádusa hápmi ja sisdoallu  
  
Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa.  

  
Vuigengáibádusas galgá almmuhit:  

  
• mearrádusa, masa ohcá vuigema  

• mainna lágiin mearrádusa galgá vuiget  

• maiguin ákkaiguin gáibida vuigema.  

  
Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.   
  
Jos vuigengáibádusa sáhttá addit diehtun elektrovnnalaš diehtun, de 
bivdit almmuhit oktavuohtadiehtun maiddái e-boastačujuhusa.  
  

Beavdegirji  
  

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda girjenkantuvrras.  
  
Beavdegirji lea 15.9.2026 dolvojuvvon oaidninláhkai almmolaš 
diehtofierbmái čujuhussii www.utsjoki.fi.  

Nuppástusohcanráva guoská paragráfaid: § 114 

 
VUIGENGÁIBÁDUSRÁVVAGAT  
  

Mearrádussii duhtameahttun olmmoš sáhttá dahkat čálalaččat 
vuigengáibádusa. Mearrádussii ii oaččo ohcat nuppástusa 
duopmostullui váidimiin.  

  
Vuigengáibádusvuoigatvuohta  

Vuigengáibádusa oažžu dahkat:  
  

• dat, geasa mearrádus lea čujuhuvvon dahje gean 

vuoigatvuhtii, geatnegasvuhtii dahje ovdui mearrádus njuolga 

váikkuha (áššáiosolaš), ja lassin  

  
• gieldda lahttu.  

  
Vuigengáibádusáigi  

Vuigengáibádusa galgá dahkat 14 beaivve geažes das, go lea ožžon 
mearrádusa diehtun.   
  
Vuigengáibádusa galgá doaimmahit Ohcejoga gieldda girjenkantuvrii 
mearreáiggi maŋimuš beaivve ovdal girjenkantuvrra giddaneami.   
  
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža (7) beaivve geažes das, go mearrádusa 
guoskevaš beavdegirjeválddus lea sáddejuvvon  Go geavahuvvo 
dábálaš elektrovnnalaš diehtunaddin, de gehččojuvvo, ahte 
áššáiosolaš lea ožžon mearrádusas dieđu, jos ii eará čájehuvvo, 
goalmmát beaivve dieđu sáddemis.   
  
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamaš oaidninláhkai 
almmolaš diehtofierpmis.   
  
Diehtunoažžunbeaivi ii lohkkojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje mihcamárruohtta 
dahje árgalávvardat, de vuigengáibádusa oažžu dahkat vuosttas 
árgabeaivve dan maŋŋá.   
  

Vuigengáibáduseiseváldi  
Eiseváldi, geasa vuigengáibádus dahkkojuvvo, lea Ohcejoga -- 
  
Girjenkantuvrra oktavuohtadieđut:  
  
Boastačujuhus: PL 41, 99981 OHCEJOHKA  
Uksačujuhus: Luossa 1 a 99980 Ohcejohka  
E-boasta: kunnanvirasto@utsjoki.fi  
Telefonnummir: +358 40 188 6111  
  
Girjenkantuvra lea rabas vuossárggas bearjadahkii dmu 9.00 - 15.00.  

mailto:kunnanvirasto@utsjoki.fi

Vuigengáibádusa hápmi ja sisdoallu  

  
Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa.  

  
Vuigengáibádusas galgá almmuhit:  

  
• mearrádusa, masa ohcá vuigema  

• mainna lágiin mearrádusa galgá vuiget  

• maiguin ákkaiguin gáibida vuigema.  

  
Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.   
  
Jos vuigengáibádusa sáhttá addit diehtun elektrovnnalaš diehtun, de 
bivdit almmuhit oktavuohtadiehtun maiddái e-boastačujuhusa.  
  

Beavdegirji  
  

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda girjenkantuvrras.  
  
Beavdegirji lea 15.9.2026 dolvojuvvon oaidninláhkai almmolaš 
diehtofierbmái čujuhussii www.utsjoki.fi.  

 


